
ААНОАТ-ын тухай хуулийн өөрчлөлтийн үр нөлөөг үнэлэхдээ “Засгийн газрын 59 дүгээр тогтоол”-д заасан үнэлгээний зарчмыг баримтлан зорилгод хүрэх байдал, практикт хэрэгжих боломж, ойлгомжтой байдал, хүлээн зөвшөөрөгдөх байдал, харилцан уялдаа гэсэн шалгууруудыг сонгон авч ажиллав. 
Татварын бодлого нь дан ганц төсвийн орлогыг нэмэгдүүлэх зорилготой зохицуулалт бус, эдийн засгийн өрсөлдөх чадвар, бизнесийн орчны тогтвортой байдал, татвар төлөгчийн зан төлөв, зах зээлийн сэдэлжүүлэлтийг хамтад нь авч үздэг системийн зохицуулалт учраас түүнд хийгдэх өөрчлөлтийн үр нөлөөг олон талт, шинжлэх ухааны үүднээс үнэлэх шаардлагатай. Иймээс дээрх шалгуурууд нь бодлогын шийдвэрийн хэрэгжилт, нөлөөллийн бодит үр дүнг илүү үнэн зөв, бодитой хэмжих боломжийг бүрдүүлнэ гэж үзээд үндэслэлийг дараах байдлаар тайлбарлаж байна.
Зорилгод хүрэх байдал нь татварын бодлогоор шийдвэрлэх гэж буй үндсэн зорилт бодитоор биелэх эсэхийг тодорхойлох суурь шалгуур юм. Тухайлбал жижиг, дунд бизнесийг дэмжих, татварын баазыг өргөтгөх, аж ахуйн нэгжийн хөрөнгө оруулалтыг урамшуулах, далд эдийн засгийг бууруулах зэрэг зорилтууд шинэ зохицуулалтаар бодитоор биелэх эсэхийг үнэлэх нь бодлогын үндэслэлтэй байдлыг баталгаажуулна. Хэрэв бодлого зорилгодоо хүрэхгүй бол түүний хэрэгжилт, зардал, нийгэм-эдийн засгийн бусад үр дагаврыг авч үзэх шаардлага үүснэ.
Практикm хэрэгжих боломж нь хуулийн өөрчлөлт бодит амьдрал дээр хэрэгжих чадавхтай эсэхийг үнэлдэг. Үүнд татварын байгууллагын хүний нөөц, мэдээллийн системийн бэлэн байдал, хяналт шалгалтын тогтолцоо, бизнесийн орчны бодит нөхцөл зэрэг хүчин зүйлс хамаарна. Хэдийгээр хууль эрх зүйн талаас зөв боловч хэрэгжих боломжгүй зохицуулалт нь эргээд татвараас зайлсхийх эрсдэлийг нэмэгдүүлж, татварын захиргааны дарамтыг өсгөдөг тул энэ шалгуур бодит хэрэгжилтийг хангах чухал нөхцөл болдог.
Ойлгомжтой байдал нь татварын хууль, зохицуулалтын заалтууд давхар утгагүй, нэг мөр ойлгогдохуйц, тайлбарлах зай багатай байх шаардлагыг үнэлнэ. Тодорхой бус, нарийвчилсан тайлбаргүй хуулийн зохицуулалт нь татварын маргаан үүсгэх, өөрсдийн үзэмжээр шийдвэр гаргах зэргээр бизнесийн орчны тодорхой бус байдлыг бий болгох эрсдэлтэй. Иймээс татварын хууль тогтоомжийн ойлгомжтой байдал нь татварын бодлогын эрх зүйн тогтвортой байдлын гол шалгуур болдог.
Хүлээн зөвшөөрөгдөх байдал нь татварын бодлогын өөрчлөлтийг нийгэм, зах зээл, аж ахуйн нэгжүүд, мэргэжлийн холбоод, хувь татвар төлөгчид хэрхэн хүлээн авч байгааг үнэлнэ. Хэрэв бодлого өргөн хүрээнд хүлээн зөвшөөрөгдөхгүй бол compliance буюу дагаж мөрдөх түвшин буурч, татвараас зайлсхийх сэдэл нэмэгдэн, урт хугацаанд татварын бааз сулрах сөрөг нөлөө үүснэ. Иймээс бодлого нь зорилтот бүлгийн хүлээлт, эрх ашгийн тэнцвэрийг харгалзан төлөвлөгдөх нь зайлшгүй.
Харилцан уялдаа нь татварын бодлого нь макро эдийн засгийн бодлого, бусад татварын бодлого (НӨАТ, ХХОАТ, Гааль), Монгол Улсын урт болон дунд хугацааны бодлогын баримт бичгүүдтэй (Алсын хараа-2050, Шинэ сэргэлтийн бодлого) нийцэж байгаа эсэхийг үнэлэх юм. Хэрэв бодлогын уялдаа хангагдаагүй бол татварын арга хэмжээ өөр хоорондоо зөрчилдөж, бизнесийн орчныг тогтворгүй болгож, бодлогын үр нөлөөний цогц үр дүнг алдагдуулах эрсдэлтэй. Хуулийн төслийн эх бичвэр нь хүчин төгөлдөр үйлчилж байгаа бусад хууль тогтоомж болон төсөлд тусгагдсан зохицуулалт нь өөр хоорондоо зөрчилгүй байх, хуулиар үүрэг хүлээсэн субъектүүдийн чиг үүрэг давхардал, зөрчилдөөнгүй байх шаардлагатай. Иймд хуулийн төсөл нь Хууль тогтоомжийн тухай хуульд заасан агуулгын шаардлага хангасан эсэхийг шалгах зорилгоор тус шалгуур үзүүлэлтийг сонгож байна.
Монгол Улсын Засгийн газар 2024–2028 оны үйл ажиллагааны төлөвлөгөөндөө “эдийн засгийн өсөлтийг хангах олон тулгуурт, хүртээмжтэй, өрсөлдөх чадвартай эдийн засгийг хөгжүүлэх” зорилт дэвшүүлсэн бөгөөд үүний хүрээнд бизнесийн орчныг сайжруулах, гарааны болон жижиг, дунд аж ахуйн нэгжүүдийг бодит эдийн засгийн гол хөшүүрэг гэж үзэн дэмжих бодлогыг хэрэгжүүлж байна. Татварын бодлого нь эдгээр зорилтыг хэрэгжүүлэхэд чиглэсэн хамгийн чухал эдийн засгийн бодлогын хэрэгсэл учир ААНОАТ-ын хуулийн нэмэлт, өөрчлөлт нь бизнесийн идэвх, хөрөнгө оруулалтын урсгал, ажлын байр бий болголт, уур амьсгалын өөрчлөлтөд дасан зохицсон үйлдвэрлэлийн загвар руу шилжилт хийхэд шийдвэрлэх нөлөөтэй.
Засгийн газрын мөрийн хөтөлбөрийн 2.1.1 болон 2.1.2 дугаар зорилтод залуучуудын хөдөлмөр эрхлэлт, инновацад суурилсан гарааны бизнесийг дэмжих, бүс, орон нутгийн хөдөлмөрийн зах зээлийн онцлогт нийцүүлэх, гадаадад ажиллаж буй иргэдийг эх орондоо буцаж бизнес эрхлэх орчныг бүрдүүлэх бодлого тусгагдсан. Эдгээр зорилтууд нь татварын орлогын дахин хуваарилалт болон татварын хөнгөлөлт, чөлөөлөлтийн бодлого нь залуучууд, гарааны болон бүсчилсэн үйлдвэрлэлийн салбарт түлхүү чиглэсэн, үр ашигтай байх шаардлагатайг харуулж байна.
Засгийн газрын мөрийн хөтөлбөрийн 3.2 дугаар бүлэгт хөрөнгө оруулалтын таатай орчныг бүрдүүлэх, татварын ачааллыг бууруулах, бизнесийн өрсөлдөөнийг дэмжих, өмчийн эрхийг хамгаалах, монополын эсрэг зохицуулалтыг сайжруулах зэрэг бодлогын чиглэл тусгагдсан. Эдгээр нь ААНОАТ-ын хуулийн нэмэлт, өөрчлөлтийн төсөлд:
· татварын хувь хэмжээ, татвар ногдуулах бааз суурийн тогтвортой байдал;
· татварын хөнгөлөлт, чөлөөлөлтийг эдийн засгийн үр ашигтай уялдуулах;
· татварын захиргааны ачааллыг бууруулж ойлгомжтой, таамаглах боломжтой орчныг бүрдүүлэх;
· хариуцлагатай татвар төлөгчийг дэмжих уян хатан зохицуулалт нэвтрүүлэх шаардлагыг хүчтэй илэрхийлж байна.
Түүнчлэн, жижиг, дунд болон гарааны бизнесийн орлого нь тогтворгүй, хөрөнгө оруулалтын эх үүсвэрийн боломж хязгаарлагдмал байдаг тул татварын бодлого нь эдгээр салбарын нөлөөллийн мэдрэмж өндөр байдаг онцлогийг тооцох ёстой. Татварын хөнгөлөлт, шатлал, татварын тайлагналын хялбаршуулалт зэрэг бодлогын хэрэгслүүд нь ААНОАТ-ын хуулийн нэмэлт, өөрчлөлт нь эдийн засгийн төрөлжилтийг дэмжих, ажлын байр бий болгох, инновац, технологийн шинэчлэлийг урагшлуулах стратегийн хөшүүрэг болж ажиллах шаардлагатай.
Өөрөөр хэлбэл, ААНОАТ-ын хуулийн нэмэлт, өөрчлөлт нь зөвхөн татварын хувь хэмжээг өөрчлөх эсвэл төсөвт орлогын хэмжээг дахин тэнцвэржүүлэх асуудал бус, харин бизнесийн динамик шинж чанарыг дэмжих, хөрөнгө оруулалтын сэдлийг бий болгох, зах зээлд нэвтрэх саадыг бууруулах, дотоодын бизнесүүдийн өрсөлдөх чадавхыг өсгөхэд чиглэсэн эдийн засгийн бүтцийн бодлогын багц гэж үзэх нь зүйтэй.
Ингэснээр дээрх шалгууруудыг ашиглан үнэлгээ хийх нь ААНОАТ-ын тухай хуульд хийгдэж буй нэмэлт, өөрчлөлтийн үр нөлөөг зөвхөн хууль эрх зүйн талаас бус, эдийн засаг, зах зээл, нийгмийн ашиг сонирхол, хэрэгжилтийн бодит нөхцөлтэй уялдуулан нэгдсэн, системтэй, нотолгоонд суурилсан дүгнэлт гаргах боломжийг бүрдүүлж байгаа болно. 

ААНОАТ-ын тухай хуульд хийгдэж буй нэмэлт, өөрчлөлтийн үр нөлөөг шинжлэхийн өмнө 2025 онд ААНОАТ-ын чиглэлээр бодлогын өөрчлөлт хийж буй олон улсын чиг хандлага ямар байгаа талаар товч дурдах нь зүйтэй гэж үзэв. 
Олон улсын  түвшинд 2025 оны байдлаар аж ахуйн нэгжийн орлогын албан татвар (corporate income tax)-ын бодлого ерөнхийдөө “үндсэн хувь хэмжээг тогтвортой байлгаж, суурийг өргөтгөх, хөрөнгө оруулалтыг дэмжих, олон улсын 15%-ийн доод татварт (Pillar Two) дасан зохицох” чиглэл рүү явж байна.
Доорх хүснэгтэд 2025 оны ААНОАТ-ын чиглэлээр анхаарал татахуйц өөрчлөлт оруулж буй улс орнуудыг харьцуулан авч үзэв. 
Хүснэгт 1. 2024-2025 онд ААНОАТ-ын чиглэлээр хэрэгжүүлж буй өөрчлөлт
	Улс/бүс нутаг
	2024–2025 онд баталсан/ хэрэгжиж буй гол өөрчлөлт 
	Хувь хэмжээ, доод түвшин
	Зорилго, онцлог

	ЕХ (Европын Холбоо)
	750 сая €-аас дээш орлоготой ҮДК-уудад 15%-ийн доод үр ашигтай татварын түвшинг хангах Minimum corporate taxation (Pillar Two)-ыг 2024 оноос хэрэгжүүлж эхэлсэн ба  2025 онд бүх гишүүн оронд бүрэн хэрэгжиж байна. 
	Доод үр ашигтай хувь 15% (их орлоготой ҮДК)
	Татварын өрсөлдөөн, “татварын диваажин” руу ашиг шилжүүлэхийг сааруулах, татварын суурийг хамгаалах.

	Их Британи
	Корпорацийн үндсэн 25%-ийг 2025 онд өөрчлөхгүй, харин хөрөнгө оруулалтын зардлыг нэг дор хасах бодлогыг хадгалах, банкны 3%-ийн surcharge-ийг өөрчлөх эсэхийг хэлэлцэж байна. 
	Үндсэн хувь 25%; банкны секторын хувьд surcharge-тай нийлээд 28% орчим
	Инноваци, хөрөнгө оруулалтыг дэмжих, харин өндөр ашигтай банкуудад татвар ногдуулах нэмэлт хувийг хадгалах.

	Япон
	2025 оны татварын шинэчлэлээр ЖДҮ-ийн 15%-ийн хөнгөлөлтийг сунгах, өндөр орлоготой ЖДҮ-д 17% шаталсан хувь тогтоох; мөн Pillar Two-ын 15%-ийн доод татварын дүрмийг 2026 оноос үе шаттай мөрдөх; батлан хамгаалалтыг санхүүжүүлэх 4%-ийн корпорацын surtax-ыг 2026 оноос хэрэгжүүлэх. 
	ЖДҮ-ийн бууруулсан хувь 15–17%; том корпорацийн хувьд үндсэн хувь дээр 4% нэмэлт surtax нэмэгдэнэ (2026 оноос)
	ЖДҮ-ийг дэмжих, олон улсын доод татварт дотоодын бодлогыг нийцүүлэх, батлан хамгаалалтын төсвийг тогтвортой санхүүжүүлэх.

	БНСУ
	2025 оны татварын шинэчлэлийн саналд корпорацын татварын 4 шаттай системийн бүх хувийг 1 пунктээр өсгөж, 9–24%-аас 10–25% болгох, өөрчлөлтийг 2026 оноос хэрэгжүүлэхээр тусгасан. 
	2026 оноос 10%, 20%, 22%, 25% гэсэн шатлалд шилжих
	Төсвийн орлогыг нэмэгдүүлэх, өндөр ашигтай корпорациудад илүү их ачаалал хуваарилах.

	Сингапур
	2024 онд компаниудад ААНОАТ-ын 50%-ийн буцаалт өгсөн (дээд тал нь 40,000 SGD).
Харин 2025 оноос Pillar Two-г хэрэгжүүлж эхэлнэ. 
	Нэрлэсэн хувь 17% хэвээр; том  ҮДК-уудын үр ашигтай хувь 15%-иас доош буухгүй
	ОУ-ын доод татварыг хэрэгжүүлэхийн зэрэгцээ Сингапурын татварын өрсөлдөх чадварыг хадгалах (rebate, урамшууллаар).

	Индонез
	2025 оны 1 дүгээр сарын 1-нээс эхлэн том ҮДК-дад 15%-ийн доод корпоратив татвар хэрэгжүүлэх журам гаргасан (Pillar Two). Засгийн газар зарим салбарт өсөлтийг дэмжих урамшуулал, татварын амралт (tax holiday)-ыг үргэлжлүүлэн олгохоор төлөвлөж байна. 
	Том ҮДК-уудад доод үр ашигтай хувь 15%; дотоод ААН-ийн нэрлэсэн хувь 22% хэвээр
	Татварын өрсөлдөөнийг зохистой түвшинд барих, татварын баазаа хамгаалах, хөрөнгө оруулалтын урамшууллыг тэнцвэржүүлэх.


Эх сурвалж: Судалгааны материалуудад тулгуурласан судлаачийн нэгтгэл
Судалгаанаас харахад дараах дүгнэлтийг хийж болохоор байна. Үүнд:
· Дэлхийн улс орнууд татварын хувь хэмжээг өөрчлөхөөс илүүтэй олонх нь татварын бодит ачааллыг сууриар нь өөрчилж, бууруулах бодлого баримталж байна.  Тухайлбал, Герман, Их Британи зэрэг оронд хөрөнгө оруулалтын зардлыг нэг удаа бүрэн хасалт хийж, татварын зардлын хөнгөлөлтөөр бодит үр ашигт татварын түвшинг бууруулж байна. 
·  Pillar Two буюу 15%-ийн доод татвар олон улсад гол тоглоомын дүрэм болж хувирсан нь татварын бодлогын өөрчлөлтөөс тод харагдаж байна. Жишээ нь ЕХ-нд 2024 оноос, Сингапур, Индонез, Япон зэрэг Азийн орнуудад 2025–2026 оноос энэ бодлого хэрэгжиж, олон улсын ҮДК-ийн татвар төлөлтийг “хаана ч байсан хамгийн багадаа 15%” байлгах зорилготой уялдуулах болжээ. 
· ЖДҮ ба стратегийн салбаруудад чиглэсэн нарийвчилсан бодлого нь татварын бодлогын өөрчлөлтийн өнгө төрхийг тодорхойлж байна гэж үзэж болох юм. Тухайлбал, ЖДҮ-ийн бууруулсан хувь (Япон), хөрөнгө оруулалтын буцаалт (Сингапур) зэрэг нь татварын шударга байдал болон өсөлтийг дэмжих хоёр зорилгыг зэрэг хангахаар зорьж буйг харуулж байна.
· Монгол улсын хувьд 2025 онд боловсруулсан ААНОАТ-ын хуулийн нэмэлт, өөрчлөлт нь бодит хувь хэмжээг өөрчлөхөөс илүүтэй хууль, тайлагнал, хяналтын сууриа шинэчлэх, цаашлаад олон улсын доод татвар, BEPS-ийн шаардлагатай нийцүүлэх алхмууд эхэлж, дээр дурдсан олон улсын түвшний  бодлогыг хэрэгжүүлэх “бэлтгэл” болж байна гэж үзэж болох юм. 

2025 оны татварын багц хуулиар бизнесийн орчныг сайжруулах, татварын ачааллыг бууруулах замаар хувийн хэвшлийг дэмжих зорилт тавигдсан[1][2]. Тухайлбал, жижиг, дунд бизнесийг татварын бодлогоор дэмжих, бизнесийн тогтвортой үйл ажиллагаа, хуримтлалыг нэмэгдүүлэх, хөрөнгө оруулалтыг нэмэгдүүлэх зэрэг зорилгыг хуулийн төсөлд тусгасан байна[3][4]. Эдгээр зорилгод хүрэхээр дараах гол өөрчлөлтүүд хийгджээ. 
Жижиг, дунд ААН-ийн татварын хөнгөлөлтийн хүрээнд жилийн 2.5 тэрбум төгрөгөөс бага татвар ногдох орлоготой ААН-үүдэд 10%-ийн татвар ногдуулж, тайлангаар ногдсон татварын 90%-ийг буцаан олгодог хөнгөлөлтийн механизмыг хуульд тусгасан[5]. Өмнө нь зөвхөн 1.5 тэрбум төгрөг хүртэлх борлуулалтын орлоготой бизнесүүд 90%-ийн хөнгөлөлт эдэлж байсан бол одоо энэ босго 2.5 тэрбум төгрөг хүртэл болж өссөн бөгөөд хөнгөлөлтийн үр дүнд жижиг, дунд компаниуд бараг 1%-ийн үр ашигтай татвар төлөх нөхцөл бүрджээ[5]. Энэ өөрчлөлтийн зорилго нь жижиг бизнесүүдийг албан ёсны тайлагналд уриалах, татварын дарамтыг эрс багасгах замаар үйл ажиллагааг нь өргөжүүлэхэд дэмжлэг үзүүлэх явдал юм.
Татварын шаталсан хувь хэмжээг бууруулах чиглэлд томоохон компаниудад татварын шударга орчныг бүрдүүлэх үүднээс шаталсан татварын систем нэвтрүүлж, өмнө нь 6 тэрбум төгрөгөөс дээш орлогод 25% татвар ногдуулдаг байсан зохицуулалтыг шинэ шатлал нэмэх замаар зөөлрүүлсэн байна. 6 тэрбум хүртэлх орлогод 10%, 6–10 тэрбумын хооронд 15%, 10 тэрбумаас дээш орлогод 25% татвар ногдуулах бүтэцтэй болсон. Энэхүү өөрчлөлт нь орлогоо 6 тэрбум төгрөгийн босгод барихын тулд компаниудыг зохиомлоор хуваагдах, охин компани байгуулах зэрэг явдал гарч байсныг зогсоож, илүү шударга өрсөлдөөн, ил тод байдлыг хангах зорилготой гэж хууль санаачлагчид тайлбарласан байдаг. Шинэ 15%-ийн шатлал нь дунд хэмжээний компаниудад ногдох татварын огцом үсрэлтийг саармагжуулж, ашгаа хуваах бус бизнесээ өргөжүүлэх урам өгнө гэж үзэж байна[6]. 
Хуулийн өөрчлөлтийн “Зорилгод хүрэх байдал”-ыг 2 чиглэлээр авч үзлээ. 
1.1. Татварын суурийг хамгаалах, ил тод байдлыг сайжруулах зохицуулалт: ААНОАТ-ын хуульд оруулсан нэмэлтүүдийн нэг нь уул уурхайн болон ашигт малтмалын тусгай зөвшөөрөл олж авах эрх шилжүүлсэн тохиолдолд татвар ногдуулах нөхцөлийг тодорхой болгосон явдал юм. Тухайлбал, тусгай зөвшөөрөл эзэмшигч компани нэмэлт хувьцаа гаргаж, хөрөнгөө нэмэгдүүлэх үед эцсийн эзэмшигчийн хувь оролцооны бүтэц өөрчлөгдөхийг “эрх шилжүүлсэн” гэж үзэхгүй, ийм тохиолдолд татвар оногдуулахгүй байхаар хуульд тусгасан[14]. Энэхүү өөрчлөлт нь хөрөнгө татах зорилгоор хувьцааны шинэ гаргалт хийсэн тохиолдлыг өмч шилжилт гэж үзэн татвар ногдуулж байсан өмнөх ойлгомжгүй байдлыг арилгаж, хөрөнгийн зах зээл, хөрөнгө оруулалтыг дэмжихэд чиглэж байна. 

1.2. Аж ахуйн нэгжүүдийн ажилтны сургалт, ажилчдын нийгмийн хэрэгцээтэй холбоотой зарим зардлыг хязгаартайгаар татварын зардалд хүлээн зөвшөөрөх зохицуулалт оржээ. Тухайлбал, ажиллагчдыг мэргэжил дээшлүүлэх сургалтад хамруулах зардлыг цалингийн нийт дүнгийн 10% хүртэл, ажилчдын хувийн хэрэгцээнд зориулж олгосон бараа, үйлчилгээний зардлыг цалингийн 5% хүртэл хэмжээтэйгээр тус тус хасагдах зардалд тооцохоор тусгасан байна[15]. Өмнө нь эдгээр зардал тодорхойгүй, эсвэл бүрэн хасагдахгүй байсан бол одоо тодорхой хязгаартайгаар зөвшөөрөгдөх нь хүний нөөцөө хөгжүүлэх, ажилтнуудад хөрөнгө оруулах сонирхлыг дэмжинэ гэж үзэж болохоор байна.
Дээрх өөрчлөлтүүдийг хэрэгжүүлснээр хууль санаачлагчдын дэвшүүлсэн гол зорилтуудад хүрэх боломжтой гэдгийг дараах байдлаар дүгнэж байна. Үүнд:
1. Жижиг, дунд бизнесийн татварын ачаалал мэдэгдэхүйц буурснаар энэ сегментийн компаниуд санхүүгийн чадавхаа бизнесээ өргөжүүлэхэд зарцуулах, албан татварын системд хамрагдах сонирхол нэмэгдэх хандлага ажиглагдана гэж тооцоолж байна. Тухайлбал, өмнө нь 10%-ийн татвар төлөхөөс зайлсхийж, албан бус хэлбэрээр үйл ажиллагаагаа хязгаарлаж байсан зарим бизнесүүд одоо 1 хувийн татвар төлөх нөхцөлд албан ёсоор орлогоо бүрэн тайлагнах хандлага нэмэгдэх магадлалтай. Энэ нь татварын бааз суурийг урт хугацаанд өргөжүүлэх эерэг нөлөөтэй.
2. Шаталсан хувь хэмжээг нэмэгдүүлснээр дунд хэмжээний компаниудад учирдаг татварын огцом өсөлтийн дарамт арилж, тэд бизнесээ 6 тэрбум төгрөгийн ашгаар хязгаарлах бус цааш өсгөх, хөрөнгө оруулалт татах, ажлын байр нэмэх шийдвэр гаргах сонирхол нэмэгдэнэ гэж үзэж байна[6]. Үүний улмаас ААН-үүд хуваагдах, ашиг задалж харагдуулах зэрэг зохиомол үйлдэл багасч, томрохын хэрээр татварын орлого өсөх нөхцөл бүрдэнэ. УИХ-ын гишүүдийн ярьснаар энэхүү шинэчлэл нь татварын ачааллыг шударга хуваарилах, хөрөнгө оруулалтын орчныг сайжруулахад чиглэгдсэн болохыг онцолсон байдаг[6]. Тэгэхээр зорилгодоо хүрэх магадлал бодитой.
3. Татварын тодорхой бус нөхцөлийг арилгасан зохицуулалтууд (жишээ нь, хувьцааны шинэ гаргалтаас үүдэлтэй эцсийн өмчлөл өөрчлөгдөхөд татвар ногдуулахгүй байх) нь хууль хэрэгжилтийн зорилтыг биелүүлэхэд тусална. Өмнө нь энэ талаарх ойлгомжгүй байдал нь зарим хөрөнгө оруулалтын шийдвэрт саад болж байсан бол одоо хөрөнгө оруулагчид эрх зүйн тодорхой орчинд үйл ажиллагаа явуулж, шаардлагагүй татварын маргаанаас зайлсхийх боломжтой болно. Ингэснээр зорилтот эцсийн үр дүн болох хөрөнгө оруулалтад ээлтэй, ойлгомжтой татварын орчин бүрдэхэд хувь нэмэр оруулна.
Тиймээс 2025 оны ААНОАТ-ын шинэчлэл нь хууль санаачлагчдын дэвшүүлсэн зорилгод хүрэхүйц заалтуудыг тусгасан гэж үзэж байна. Татварын ачааллыг оновчтой хуваарилж, бизнесийн идэвх, хөрөнгө оруулалтыг дэмжих зохицуулалтууд хэрэгжвэл Монгол Улсын бизнесийн орчны өрсөлдөх чадвар дээшилж, улмаар эдийн засгийн өсөлт, татварын бааз суурийн өргөжилт зэрэг зорилтот үр дүн гарна гэсэн хүлээлттэй байна[2]. Гэвч зорилгодоо бүрэн хүрэх эсэх нь хэрэгжилтийн нарийн зохион байгуулалт, дагалдах дүрэм журам, татварын албаны чадавх, татвар төлөгчдийн хандлага зэрэг олон хүчин зүйлээс хамаарах тул эдгээрийг дараагийн хэсгүүдэд авч үзэв.

ААНОАТ-ын тухай хуульд оруулахаар төлөвлөж буй нэмэлт, өөрчлөлтүүд нь зарчмын хувьд ойлгомжтой боловч зарим нь хэрэгжилтийн түвшинд шинэ дэд бүтэц, зохицуулалт шаардаж болзошгүй. Хуулийн өөрчлөлтийн практикт хэрэгжих боломж, тулгарч болзошгүй хүндрэлүүдийн талаар үндсэн 6 чиглэлээр багцлан дүгнэв. 
2.1.Татварын шаталсан  хувь хэмжээ, 90%-ийн хөнгөлөлт/буцаан олголт. Жижиг, дунд ААН-ийн 90%-ийн татварын буцаан олголтыг хэрэгжүүлэхэд Татварын ерөнхий газрын мэдээллийн систем, татварын тайлангийн программд шинэчлэл хийх шаардлагатай. Өмнө 1.5 тэрбум төгрөг хүртэлх борлуулалтын орлоготой ААН-д 90%-ийн хөнгөлөлт тооцдог систем ажиллаж байсан туршлагатай ч одоо энэ хөнгөлөлтийн хамрах хүрээ тэлж, илүү олон татвар төлөгчид хамрагдах тул татварын албаны ажлын ачаалал, хяналтын үйл явцыг нарийвчлах хэрэг гарна. Гэвч техник, программ хангамжийн шинэчлэлтийн хувьд сүүлийн жилүүдэд Монголын татварын алба цахим системийг сайжруулж ирсэн тул 90%-ийн буцаан олголтыг автоматжуулсан горимоор гүйцэтгэх бүрэн боломжтой. Буцаан  олголтыг хурдан шуурхай олгодог байх явдал чухал хэдий ч буцаан олголт хийх явцад татварын буцаалтыг санхүүжүүлэх төсөв, төлбөрийн чадавх тасалдахгүй байх зохицуулалт үүнээс илүү чухал гэдгийг анхаарах шаардлагатай. НӨАТ-ын буцаан олголтыг амжилттай хэрэгжүүлж ирсэн туршлага бий тул энэ өөрчлөлтийг  хэрэгжүүлэх боломжийг үндэслэлтэй гэж үзэж байна.
2.2. Татварын орлогын өөрчлөлт: ААНОАТ-ын тухай хуульд өөрчлөлт оруулах 20.1, 22.1, 29.3.1 заалтуудын улмаас богино хугацаанд өндөр орлоготой компанийн татварын төлбөр тодорхой хэмжээгээр буурах нөлөөтэй.  Татварын хувь хэмжээ буурахад ААН-үүдийн эхний жилд гарсан нэмэлт ашгийг ихэвчлэн өр төлбөр бууруулах, ашиг хуваарилах, нөөц бүрдүүлэхэд зарцуулдаг. Харин шинэ хөрөнгө оруулалт хийх, ажлын байраа өргөтгөх, тайлагнал сайжруулах шийдвэрүүд 1–2 жилийн дараа бодитоор хэрэгждэг. 
Хүснэгт 2. Дунд хугацаанд (1-3 жилийн дараа) орлого нөхөгдөх механизм
	Хүчин зүйл
	Нөлөөний чиглэл
	Тайлбар

	Е-тайлан, Е-инвойс системийн өргөтгөл
	Орлогын бааз тэлэх (+)
	Албан тайлагналын түвшин 3 жилийн дотор +6–8 пунктээр өсдөг (World Bank, 2023).

	ЖДБ-ийн тайлагнал, албан ёсны бүртгэл нэмэгдэх
	Хамрагдалт өсөх (+)
	Хөнгөлөлттэй нөхцөлд бүртгэлгүй ААН-үүд системд нэгдэх хандлага ажиглагддаг (IMF, 2024).

	Хөрөнгө оруулалтын өсөлт ба ДНБ-ийн тэлэлт
	Орлогын суурь өсөх (+)
	Хөрөнгө оруулалт 3–5%-иар өсөхөд ААНОАТ болон бусад татварын орлого аяндаа тэлдэг (elastic revenue growth).


Эх сурвалж: https://blogs.worldbank.org/en/governance/effective-tax-administration-is-critical-in-enhancing-growth-and
Тиймээс дунд хугацаанд хөрөнгө оруулалтын өртөг буурах, аж ахуйн нэгжүүдийн хөрөнгө төвлөрүүлэх чадавх сайжрах замаар ААН-үүдийн ашигт ажиллагаа болон татвар төлөлтийн суурь тэлэх нөхцөл бүрэлдэнэ. Эдгээр өөрчлөлтүүдийг уялдуулан харвал богино хугацаанд төсвийн орлогын тодорхой хэмжээний бууралт үүсэх магадлалтай боловч Е-инвойс, Е-тайлангийн системийн бүрэн нэвтрэлт, ЖДБ-үүдийн албан ёсны бүртгэлд нэгдэх хандлага, ААН-үүдийн хөрөнгө оруулалтын идэвхжил өсөх зэрэг дунд хугацааны нөхөн сэргэлтийн механизмүүд идэвхжсэнээр татварын орлого 2–3 жилийн дотор анхны бууралтаа бүрэн нөхөх боломжтой. 
2.3. Мэдээллийн технологийн дэмжлэг: Татварын шинэчлэлүүдийг амжилттай хэрэгжүүлэхэд цахим системийн шинэчлэл, дата солилцоо чухал үүрэгтэй. Татварын алба 2025–2028 оны стратегидаа хиймэл оюун ухаан, их өгөгдөл ашиглан татвар төлөгчдөд урьдчилан мэдээлэл өгдөг, эрсдэлийг илрүүлдэг тогтолцоо бүрдүүлэх зорилт тавьсан[20]. Энэ хүрээнд шинэ арга хэмжээнүүдийг хэрэгжүүлэхэд шаардагдах программ, интеграцийг хийж чадвал татвар төлөгчдөд чирэгдэлгүй байдлаар хууль хэрэгжинэ. Тухайлбал, аж ахуйн нэгжүүдийн тайлан гаргах программд (Татварын цахим тайлангийн системд) 2.5 тэрбумын босго давсан эсэхээс шалтгаалж автоматаар 90%-ийн хөнгөлөлт тооцох, 6–10 тэрбум, >10 тэрбумын хэсэгт тусдаа мөрөөр тооцоход дэмжлэг үзүүлэх модулийг нэвтрүүлэх боломжтой. Эдгээрийг цаг тухайд нь хөгжүүлэхэд техникийн хүндрэл бага боловч хугацааны хувьд шахуу байж магадгүй (2025 онд хуулийг батлаад, 2026 оноос хэрэгжүүлэхээр зорьж байгаа тул хөгжүүлэлтийн 1 жил хүрэхгүй хугацаа байна). Тиймээс Сангийн яам, ТЕГ энэ тал дээр 2025 оны турш бэлтгэл ажлыг эрчимтэй хангах шаардлагатай.
2.4. Хүний нөөц, сургалт: Татварын улсын байцаагч нар болон санхүү татварын зөвлөхүүдэд шинэ заалтуудыг таниулах, тайлбарлах ажил хийгдэж эхэлсэн. Сангийн сайдын багцад харьяалагдах мэргэжилтнүүд бизнесийн байгууллагуудтай уулзалт, хэлэлцүүлэг зохион байгуулж, тэдний асуултад хариулж саналуудыг тусгасан гэж мэдэгдсэн нь хэрэгжилтийн орчныг бүрдүүлэх нэг ажил болсон байна[21]. Мэргэжлийн зөвлөхүүдийг шийдвэр гаргалтад татан оролцуулах нь онол, практикийн зөрүүг олж илрүүлэх, улмаар хэрэгжилтийн үед үүсэх саад бэрхшээлийг урьдчилан харж шийдэхэд тустай. Татварын мэргэшсэн зөвлөхүүд нь аж ахуйн нэгжүүдэд шинэ татварын хууль, цахим тайлагналын талаар зөвлөгөө өгч, тайлан гаргах процесст нь дэмжлэг үзүүлэх чадавхтай тул тэдний оролцоог идэвхжүүлэх нь хуулийг бодитой хэрэгжих боломжийг нэмэгдүүлнэ.
2.5. Эрсдэл ба хүндрэл: Хэдийгээр ААНОАТ-ын хуулийн өөрчлөлтийг бүхэлдээ практикт хэрэгжих боломжтой гэж үзэж болох ч зарим болзошгүй хүндрэл, эрсдэл байгааг тэмдэглэх нь зүйтэй.
2.5.1. Төсвийн орлогын эрсдэл: Татварын ихэнх хөнгөлөлтүүд нь улсын төсөвт ирэх богино хугацааны орлогыг бууруулна. Үүнийг нөхөхийн тулд Сангийн яам макро түвшинд төлөвлөгөөтэй ажиллах шаардлагатай. Хэрэв орлого тасалдвал хэрэгжилтэд улс төр, олон нийтийн дэмжлэг буурах эрсдэлтэй. 
2.5.2. Хуулийн өрөөсгөл ашиглалт: Зарим аж ахуйн нэгж хуулийн цоорхойг ашиглан татварын дарамтаа хэт багасгах эрсдэл байна. Тухайлбал, корпорацийн бүтцээ жижигрүүлж хэд хэдэн компани болгож, тус бүр 2.5 тэрбум төгрөгийн орлогоор хязгаарлагдах байдлаар бүгд 90%-ийн татварын хөнгөлөлтөд хамрагдан нийт ашгаас бага татвар төлж татвараас зайлсхийж болзошгүй. Угтаа хууль зөрчсөн хэрэг биш ч татвар төлөлтийн тэгш байдлыг алдагдуулж болзошгүй. Энэхүү эрсдэлийг хянахын тулд ТЕГ-аас харилцан хамаарал бүхий этгээдүүдийн төлөвлөсөн ашиг, орлогын бүтцийг ажиглаж, хэрэв зохиомлоор хуваасан шинжтэй бол татварын хяналт шалгалт хийх шаардлага гарах юм. Татварын ерөнхий хуульд ч энэ талаар ерөнхий заалтууд бий (албан татвар төлөхөөс зайлсхийх зорилгоор хийгдсэн хэлцлийг хүчингүйд тооцож үзэх гэх мэт), тэдгээрийг хэрэгжүүлэх үүднээс татварын албаны мэргэшсэн чадвар, хяналтын арга туршлага чухал болно.
2.5.3. Олон нийт, бизнесийн ойлголт: Хуулийн хэрэгжилт бодит болохын тулд бизнес эрхлэгчид шинэ хөнгөлөлт, хувь хэмжээнүүдийн талаар нарийн ойлголттой байх ёстой. Хэрэв мэдээлэл дутмаг, эсвэл буруу ойлголт байвал зарим аж ахуйн нэгж эрхээ эдэлж чадахгүй өнгөрөх, эсвэл шаардлага хангахгүй байж байгаад татварын дараах шалгалтаар торгуулах зэрэг эрсдэл үүснэ. Иймээс сурталчилгаа, таниулга практикт маш чухал. Энэ тал дээр эхнээс нь анхаарч, олон мянган бизнесээс санал авсан, олон нийтийн хэлэлцүүлэг хийсэн нь хэрэгжилтийн саадыг багасгах ач холбогдолтой алхмууд юм[22]. Цаашид ч ТЕГ ба мэргэжлийн байгууллага, холбоод зөвлөгөө өгөх, асуултад хариулах ажлыг үргэлжлүүлэх шаардлагатай.
Энэ бүгдээс харахад “Практикт хэрэгжих боломж”-ийн хувьд, ААНОАТ-ын хуулийн нэмэлт, өөрчлөлтүүдэд татварын албаны одоогийн чадвар, дэд бүтэц, эрх зүйн орчны нөхцөл зэрэгт шийдвэрлэшгүй саад бэрхшээл хараахан байхгүй байна гэж үзэж болно. Зарим шинэлэг зохицуулалт (90%-ийн буцаан олголт гэх мэт) нь анхаарал, бэлтгэл сайн шаардах ч холбогдох төрийн байгууллагууд шуурхай, бүтээмжтэй ажиллаж чадвал хуулийн үйлчлэлийг хангаж хэрэгжүүлэх боломжтой. Хуулийн төслийг боловсруулах явцад ажлын хэсгүүд олон нийтийн 28,000 гаруй санал хүлээн авч төсөлдөө тусгасан нь уг хууль хэрэгжих явцад гарч болох асуудлуудыг аль болох урьдчилан тооцоолсон гэж үзэж болох талтай[23]. Иймд практик хэрэгжилтийн түвшинд эрсдэлүүдийг удирдах, зохицуулах зохих механизмуудыг бий болгосноор шинэчлэлийн үр өгөөжийг хүртэх боломж бүрдэнэ.

Татварын суурь 4 зарчмын нэг нь хууль тогтоомжийн ойлгомжтой байдал бөгөөд энэхүү хуулийн өөрчлөлтийн ойлгомжтой байдлыг 3 чиглэлээр тодорхойлов. 
3. 1. Хуулийн бүтэц, найруулгын ойлгомжтой байдал.  2025 оны нэмэлт, өөрчлөлтөд оруулахаар төлөвлөж буй зохицуулалтууд нь хуульд шинэ бүлэг, зүйл нэмэх гэхээсээ илүүтэй зарим заалтад нэмэлт оруулах, өөрчлөх байдлаар туссан. Энэ нь хууль хэрэглэгчдэд ойлгомжтой эсэхэд хоёр талын нөлөөтэй.
Нэг талаас, суурь бүтэц өөрчлөгдөөгүй, зөвхөн хувь хэмжээ, зарим тусгай нөхцөл нэмэгдсэн тул хуульд дассан татвар төлөгч, мэргэжилтнүүдэд шинэлэг зүйл бага мэт санагдана. Жишээлбэл, өмнө нь 20.1-д татварын 10% ба 25% гэж байсан бол одоо 15% гэсэн дунд шатлал нэмэгдсэн; 22-р зүйлд хөнгөлөлтийн дэд заалтууд нэмэгдсэн гэх мэт. Энэ утгаараа хууль ерөнхий бүтэц, логик дарааллаа хадгалсан тул өмнөх зохицуулалтад танил байсан хүмүүст гол агуулга нь ойлгомжтой хэвээр байна. Түүнчлэн хуулийн шинэ агуулгуудыг холбогдох албан ёсны тайлбар, танилцуулга, үзэл баримтлалын баримт бичигт тодорхой дурдсан нь ойлголтыг нэмэгдүүлж байгаа. 
Нөгөө талаас, шинээр нэмэгдсэн зарим заалт нь нарийвчилсан, задарсан бүтэцтэй байгаа нь энэхүү хуулийн талаар мэдээлэл багатай татвар төлөгчид, энгийн иргэдэд төдийлөн хялбар биш байж болно. Гэвч энэхүү өөрчлөлтийг хэрэглэх байгууллага, татварын мэргэжилтнүүд сайтар ойлгож, нэг агуулгаар тайлбарлаж  байвал асуудал багатай. Үүн дээр Татварын алба хэрэгжилтийн явцад энгийн, ойлгомжтой зөвлөмж материалыг боловсруулж, ашиглуулбал ойлгомжтой байдлыг нэмэгдүүлнэ.
3.2. Тодорхой томьёолол, нэр томьёо: ААНОАТ-ын хуулийн өөрчлөлтөөр шинээр нэмэгдэж буй болон өөрчлөлт орсон заалтуудын томьёолол нь нэр томьёоны хувьд ихэвчлэн ойлгомжтой, түгээмэл хэрэглэгддэг татварын эрх зүйн хэллэгийг ашигласан байна. Жишээлбэл, 13.2.13, 13.2.14-т хэрэглэгдсэн “ажилтныг сургах, мэргэжил дээшлүүлэх зардал”, “ажилтны хангамжид зориулсан бараа, үйлчилгээний зардал”, “цалингийн зардлын нийт дүн” зэрэг нэр томьёонууд нь Татварын ерөнхий хууль болон практикт хэвшсэн ойлголттой нийцэж байгаа тул тайлбар шаардлагагүй. Мөн 13.6-д орсон “гадаад улсын нутаг дэвсгэрт худалдан авсан үйлчилгээ”, “бэлэн бусаар төлсөн баримт” зэрэг томьёолол нь өмнөх зохицуулалтад байж ирсэн энгийн ойлголтууд юм.
Түүнчлэн 30.16–30.17-т ашигласан “тусгай зөвшөөрөл шилжүүлэх”, “эрхийн үнэлгээ”, “техник эдийн засгийн үндэслэл”, “ордын нөөцийн хөдөлгөөн” зэрэг нэр томьёо нь уул уурхайн салбарын одоо мөрдөж буй хууль, стандартын нэр томьёотой уялдаатай, зохих салбарын мэргэжилтнүүдэд ойлгомжтой хэллэгүүд байна. 20.1 болон 22.1-т орсон “орлогын шатлал”, “татварын хөнгөлөлт”, “албан татвар ногдох орлого”, “хувиар хөнгөлнө” гэх зэрэг томьёолол нь ААНОАТ-ын хуулийн өмнөх хувилбаруудад хэрэглэгддэг байсан, хэрэглэгчдэд танил ойлголтууд юм.
Түүнчлэн 29.3.1-д орсон “харилцан хамаарал бүхий этгээдийн борлуулалтын орлогын нийлбэр дүн” болон “хялбаршуулсан горимд хамрагдах босго” зэрэг томьёолол нь ТЕХ болон НББ-ийн салбарын үндсэн тодорхойлолттой зөрчилдөхгүй, агуулгын хувьд ойлгомжтой байна. Өөрөөр хэлбэл, хуулийн нэмэлт өөрчлөлтөд ашигласан нэр томьёо нь давхцал, хоёрдмол утга үүсгэх эрсдэлгүй, татварын мэргэжилтэн болон аж ахуйн нэгжүүдийн хувьд тайлбаргүй ойлгогдохоор байна.
3.3. Нийтэд хүргэх арга хэлбэрийн ойлгомжтой байдал: ААНОАТ-ын тухай хуулийн өөрчлөлтийг олон нийтэд хүргэх арга хэлбэрийн хувьд ойлгомж, хүртээмж, мэдээллийн түвшний тэгш байдал нь хэрэгжилтийн амжилтыг тодорхойлох үндсэн хүчин зүйлсийн нэг  болно. Сангийн яам, Татварын ерөнхий газар нь хуулийн төслийг олон нийтэд ил тод хэлэлцүүлэх, санал авах, тайлбар мэдээлэл өгөх үйл ажиллагаанд цахим орчин, нээлттэй хэлэлцүүлэг, хэвлэл мэдээллийн сувгуудыг өргөн ашиглаж байгаа нь хэрэглэгчдэд ойлгомжтой байдлыг хангах гол давуу тал болж байна. Тухайлбал, хуулийн төслийг 60 хоногийн хугацаанд цахим хэлбэрээр санал авахад байршуулсан нь татвар төлөгч, мэргэжлийн холбоод, иргэд өөрийн байр сууриа илэрхийлэх, асуулт тавих, тайлбар авах боломжийг бодитоор олгосон ил тод байдлын сайн жишээ болсон.
Цахим тайлан, цахим инвойсын өргөтгөлтэй уялдуулан мэдээлэл түгээх арга хэлбэрийг цахим сувагтай уялдуулах нь үр дүнтэй. Уламжлалт мэдээллийн арга хэлбэрээс гадна богино хэмжээний видео тайлбар, байнга шинэчлэгддэг асуулт-хариултын сан, татвар төлөгчдийн бүлэг хэлэлцүүлэг зэрэг олон талт хэлбэрийг ашиглаж байгаа нь мэдээллийн хүртээмжийг нэмэгдүүлж, жижиг бизнес эрхлэгчдээс эхлээд томоохон аж ахуйн нэгжүүд хүртэл өөрийн түвшинд ойлгох боломжийг бий болгож байна. 
Түүнчлэн татварын мэргэшсэн зөвлөхүүд, мэргэжлийн холбоод, аудитын байгууллагыг мэдээлэл түгээх үйл явцад оролцуулж байгаа нь нийтэд хүргэх арга хэлбэрийг улам ойлгомжтой болгож буй нэг чухал хэлбэр юм. Мэргэшсэн зөвлөхүүд нь хуулийн шинэ заалтыг тайлбарлахдаа ААН-үүдийн бодит үйл ажиллагаанд тулгуурласан зөвлөмж, жишээг ашиглан дамжуулдаг тул бизнес эрхлэгчид илүү хялбар ойлгодог давуу талтай. Иймд хуулийн өөрчлөлтийг нийтэд хүргэх арга хэлбэр нь олон түвшний зорилтот бүлэгт тохируулсан, цахим болон уламжлалт хэвлэл мэдээллийг хослуулсан, мэргэжлийн байгууллагуудын оролцоотой олон талт бүтэцтэй байвал ойлгомжтой, хэрэгжилтэд эерэг нөлөөтэй гэж үнэлэгдэнэ.
[bookmark: _Toc217381350][bookmark: хүлээн-зөвшөөрөгдөх-байдал]Дөрөв. ХҮЛЭЭН ЗӨВШӨӨРӨГДӨХ БАЙДАЛ
Татвар төлөгчид хуулийн өөрчлөлтийг хэрхэн нь хүлээж авч байгаа болон хүлээн зөвшөөрөхөд нөлөөлөх хүчин зүйлсийг үндсэн 4 чиглэлээр авч үзэв.
4.1. Бизнес эрхлэгчид, хувийн хэвшлийн зүгээс: Энэхүү шинэчлэлийг бизнесийнхэн голчлон сайн мэдээ хэмээн хүлээн авсан. Учир нь татварын хөнгөлөлт, ачаалал бууруулах заалтууд тэдний ашиг сонирхолд нийцэж байгаа. Тухайлбал, жижиг, дунд бизнес эрхлэгчид татварын 90%-ийн хөнгөлөлтийн босгыг нэмэгдүүлсэнд нааштай хандаж байна. Өмнө нь 1.5 тэрбум төгрөгөөс дээш орлого гаргах нь 10% татвар төлөх нөхцөл үүсгэдэг тул зарим бизнес орлогоо зориуд хязгаарлах, эсвэл үйл ажиллагаагаа хуваах байдлаар зохицуулдаг байсныг бизнесийнхэн ил ярьдаг байсан [28].
Дунд, том компаниудын хувьд 15%-ийн завсрын шатлал бий болгосныг мөн нааштай хүлээж авсан. Өмнө нь 25% болж татвар огцом өсөхөд бизнесийн цэвэр ашиг буурах, шинээр хөрөнгө оруулах идэвх сулрах эрсдэлтэй гэдгийг байнга ярьдаг байсан бол одоо илүү шударга, аажим өсөлттэй татварын тогтолцоотой болсонд сэтгэл хангалуун буйгаа илэрхийлсэн. Тухайлбал, Монголын Үндэсний Худалдаа Аж Үйлдвэрийн Танхим зэрэг байгууллагууд “татварын багц хуулийн шинэчлэл нь бизнесийн өрсөлдөх чадварт эергээр нөлөөлнө” гэж байр сууриа илэрхийлсэн байдаг. Ногдол ашгийн татварын давхардлыг арилгасан нь компанийн санхүүгийн удирдлагуудын хувьд мөнгөн урсгалыг удирдах боломж нэмэгдлээ хэмээн хүлээн авч байна. 
4.2. Иргэд, олон нийтийн хувьд: ААНОАТ-ын өөрчлөлт нь хувь хүний өдөр тутмын амьдралд шууд тусдаггүй байж болох ч хуулийн өөрчлөлтийг иргэд, олон нийт хэрхэн хүлээн авах нь шинэчлэлийн бодит хэрэгжилт, үр нөлөөнд шууд нөлөөлөх чухал хүчин зүйл юм. Шинэчлэлийн гол агуулга нь жижиг, дунд бизнесийн татварын ачааллыг бууруулах, тайлагналын горимыг хялбарчлах, орлогын шатлалтай илүү шударга тогтолцоо бүрдүүлэхэд чиглэж буй тул олон нийт, ялангуяа бизнес эрхлэгчдийн дунд эерэг хүлээлт үүсгэх магадлал өндөр. Хялбаршуулсан горимын хамрах хүрээг тэлэх зэрэг өөрчлөлтүүд нь иргэдийн үзэж буй шударга, адил тэгш орчныг бүрдүүлэхэд дэмжлэг үзүүлдэг гол зохицуулалтуудын нэг гэж үнэлэгдэж байгаа нь судалгааны үеийн хэлэлцүүлгүүдээс харагдаж байв. 

4.3. Төрийн байгууллагууд, шийдвэр гаргагчдын байр суурь: УИХ, Засгийн газрын түвшинд энэ хуулийн өөрчлөлтүүд сайн дэмжлэгтэй байгаа гэж үзэж болохоор байна. УИХ дахь олонх, сөрөг хүчний аль аль нь татварын шинэчлэлийн ерөнхий зорилтыг дэмжиж, зарчмын зөрүү багатай санал нийлсэн нь хэлэлцүүлгээс харагдсан. Гэхдээ өмнөх туршлагаас харахад татварын хуулийн богино хугацааны олон удаагийн өөрчлөлт нь хүлээн зөвшөөрөгдөх байдлыг тодорхой хэмжээнд сулруулах эрсдэл дагуулсан. Тухайлбал, 2024 оны намар батлагдсан ААНОАТ-ын хуулийн зарим өөрчлөлтүүд өвөл нь хүчингүй болсон нь бизнесийн орчинд “тогтворгүй бодлого” гэсэн сэтгэгдэл төрүүлж, хувийн хэвшилд төөрөгдөл үүсгэсэн талтай. Зарим аж ахуйн нэгж өөрчлөлтөд нийцүүлэх бэлтгэл ажлаа хийж эхэлсэн үед хууль хүчингүй болсноор шийдвэр гаргалт тодорхойгүй болсон нь татвар төлөгчдийн төрийн бодлогын тогтвортой байдалд итгэх итгэлийг сулруулсан. Гэхдээ  дараа нь илүү сайжруулсан хувилбараар хууль боловсруулж, өргөн мэдүүлж баталсан нь бизнесийн итгэлийг хэсэгчлэн сэргээсэн. Цаашид татварын орчныг тогтвортой байлгаж, олон дахин өөрчлөхгүй байх бодлогын амлалт нь хувийн хэвшлийн урт хугацааны төлөвлөлт, хөрөнгө оруулалтын итгэлийг бэхжүүлэхэд чухал ач холбогдолтой гэдгийг ямагт анхаарах хэрэгтэй.
Зарим улс төрчид, эдийн засагчдын зүгээс болгоомжилсон байр суурь байгааг анхааралгүй орхиж болохгүй. Тухайлбал, татварын орлого буурч болзошгүй тул төсвийн зарлагыг танахгүй бол макро эдийн засгийн тэнцэлд дарамт учирна гэж үзэх эсвэл хэт олон хөнгөлөлт, чөлөөлөлт нь татварын системийн цоорхойг нэмэгдүүлнэ гэх зэрэг шүүмж гарч байгаа. Гэсэн хэдий ч эдгээр шүүмж нь хууль тогтоогчдын түвшинд шинэчлэлийг зогсоох хэмжээний эсэргүүцэлд хүрээгүй. Эсрэгээрээ, Засгийн газрын үйл ажиллагааны хөтөлбөрт туссан зорилтуудыг биелүүлэх арга гэж үзэн, нийгэм, эдийн засгийн хэрэгцээ шаардлагатай нийцсэн алхам гэдэг дээр тогтож байна[11].
4.4. Нийгэм-эдийн засгийн үр дагаврын хүлээн авах байдал: Хувийн хэвшилд ээлтэй татварын бодлого нь нийгэмд сайшаагддаг. Гэвч нийгмийн зарим хэсэг, тухайлбал төсвийн зардлаар санхүүждэг салбар (төрийн албан хаагчид гэх мэт) татварын орлого багассанаар тэдний цалин, төсвийн санхүүжилтэд сөргөөр нөлөөлөх вий гэж санаа зовж болзошгүй. 
ААНОАТ-ын хуульд орсон шинэчлэлийг нийгмийн олонх бүлэг хүлээн зөвшөөрч, талархан дэмжсэн байдалтай байна. Хувийн хэвшил болон мэргэжлийн хүрээнийхэн үүнийг эдийн засгийн эерэг өөрчлөлт, хэрэгцээтэй шинэчлэл гэж үзэж байгаа нь хамгийн чухал үзүүлэлт юм. Иргэдийн хувьд татварын бодлогоор эдийн засгийг дэмжих нь урт хугацаандаа ажлын байр, орлого нэмэгдэнэ гэсэн хүлээлттэй байгаа. Төр засгийн зүгээс ч энэ хуулийг хэрэгжүүлэх эрмэлзэл өндөр, үйл ажиллагааны хөтөлбөртөө оруулан ажиллаж байгаа нь харагдаж байна[3]. Мэдээж тодорхой хэмжээнд эсрэг байр суурь байгаа ч олонхын санаа бодлыг өөрчлөхүйц нөлөөгүй юм. Иймд хуулийн өөрчлөлт нь нийтээрээ хүлээн зөвшөөрөгдөхүйц, нийгмийн зөвшилцөлтэй хэрэгжих үндэс бүрдсэн гэж үзэж болохоор байна[31].
Эцэст нь дүгнэхэд хууль хэрэгжих явцад гажуудал, урвуулан ашиглалт гарахгүй байх тусам энэ эерэг хандлага улам бэхэжнэ. Харин эсрэгээрээ, хэрэв хэн нэгэн этгээд татварын хөнгөлөлтийг буруугаар ашиглаж улсын төсөвт хохирол учруулсан тохиолдол гарах аваас олон нийтийн шүүмжлэл нэмэгдэж болзошгүй. Тиймээс татварын алба хяналтаа зөв хэрэгжүүлж, шинэчлэлийн үр шимийг бодитоор мэдрүүлэх нь чухал.

ААНОАТ-ын хуулинд оруулахаар төлөвлөж буй нэмэлт, өөрчлөлтийн харилцан уялдааг бусад өөрчлөлт орж буй татварын хуулиуд болон зайлшгүй холбоотой зарим хууль, бодлогын баримт бичгүүдээр хязгаарлав. 
5.1. Татварын багц хуулийн шинэчлэлтэй уялдсан байдал: 2025 онд боловсруулж буй ААНОАТ-ын тухай хуулийн нэмэлт, өөрчлөлтийн төсөл нь татварын багц шинэчлэлийн хүрээнд Нэмэгдсэн өртгийн албан татварын тухай хууль, Хувь хүний орлогын албан татварын тухай хууль болон Татварын ерөнхий хуулийн өөрчлөлтүүдтэй бодлогын түвшинд уялдаж байна. Төсөл нь үндсэндээ: албан татварын хувь хэмжээ, албан татварын хөнгөлөлтийн босго, татвар ногдуулалтын тодорхойлолт, зарим заалтын техникийн тодруулга гэсэн чиглэлд өөрчлөлт хийж байгаа тул багц хуультай зөрчилдөөгүй. ТЕХ-ийн татварын нийтлэг зарчим, татварын тайлагнал, хяналтын зохицуулалтууд нь төсөлд тусгагдсан дэг журамтай нийцэж байгаа бөгөөд төсөл нь шинэ төрлийн татвар, шинэ нэмэлт хувь, эсвэл орон нутгийн нэмэлт эрх бий болгоогүй тул багц хуулиудтай шууд зөрчилдөөгүй.
5.2. Төсвийн тухай хуультай уялдсан байдал: ААНОАТ-ын хуулийн төсөл нь татварын хувь хэмжээг өөрчлөх, зарим тодорхойлолтыг сайжруулах боловч ААНОАТ-ын орлогыг төсөвт төвлөрүүлэх дэгийг өөрчлөөгүй. Иймээс ААНОАТ-ын төсөл Төсвийн тухай хуультай эрх зүйн зөрчил, давхардал үүсгээгүй, харин төсвийн орлогын загварчлалд нөлөөлөх тул богино болон дунд хугацааны төсвийн тооцоололд тусгах шаардлагатай.
5.3. Засгийн газрын үйл ажиллагааны хөтөлбөртэй нийцсэн байдал: 2024–2028 оны Засгийн газрын үйл ажиллагааны хөтөлбөр (ҮАХ)-т татварын бодлогын шинэчлэлийг тодорхой тусгасан. Тухайлбал, ҮАХ-ийн 3.2.1-д “татварын хууль тогтоомжийг шинэчилж боловсронгуй болгоно”, мөн “хөрөнгө оруулалт, хувийн хэвшлийг татварын бодлогоор дэмжинэ” гэж зорилтууд багтжээ[43][11]. ААНОАТ-ын энэхүү шинэчлэл нь эдгээр заалтыг хэрэгжүүлж буй гол ажил юм. Засгийн газар үйл ажиллагааны мөрийн хөтөлбөрөө хэрэгжүүлэх төлөвлөгөөнд ААНОАТ-ын хуульд өөрчлөлт оруулах, татварын орчныг сайжруулах талаар тусгасан (ҮАХ-ний хэрэгжилтийн төлөвлөгөөнд). 
5.4. “Алсын хараа-2050” урт хугацааны хөгжлийн бодлоготой нийцсэн байдал: “Алсын хараа-2050” баримт бичигт Монгол Улсын татвар, төсвийн бодлогын томоохон чиглэлүүдийг заасан байдаг. Тухайлбал, тус бодлогын баримт бичигт “орлого ихтэйгээс татвар илүү авч, орлого багатай бүлгийг дэмжих замаар орлогын тэгш байдлыг хангах”, мөн “орон нутаг өөрийн татварын орлоготой, бие даан хөгжих нөхцөлийг бүрдүүлэх” талаар дурдсан байна[44][17]. ААНОАТ-ын шинэчлэл нь эдгээр зарчимтай нийцэж байна. Орлого багатай жижиг бизнесийг 90%-ийн татварын хөнгөлөлтөөр дэмжээд, харин өндөр ашигтай компанид 15-25% татвар ногдуулах нь орлогын тэгш бус байдлыг бууруулах, зах зээл дээр шударга өрсөлдөөн хангах зорилготой нь Алсын харааны үзэл санаатай яв цав нийцнэ. Гадаадын хөрөнгө оруулагчдын ногдол ашгийн татварыг бууруулсан, уул уурхайн эрх шилжилтийн татварын тодорхойгүй байдлыг арилгасан зэрэг нь Монгол Улсыг бизнес, хөрөнгө оруулалтын таатай орчинтой болгох урт хугацааны зорилгод хүрэх үйл явцын нэг хэсэг гэж үзэж болно.
Доорх хүснэгтэд ААНОАТ-ын тухай хуульд нэмэлт, өөрчлөлт оруулахаар төлөвлөж буй гол зохицуулалтуудыг Засгийн газрын 2024–2028 оны ҮАХ болон “Алсын хараа-2050” бодлогын холбогдох зорилтуудтай нийцэж буй эсэхийг нэгтгэн харуулав. 
Хүснэгт 3. ААНОАТ-ын тухай хуулийн өөрчлөлтийн ЗГ-ын ҮАХ, Алсын хараа 2050-тай уялдсан байдал
	ААНОАТ-ын тухай хуулийн шинэ зохицуулалт (2025)
	Үйл ажиллагааны хөтөлбөр (2024–2028) дахь зорилт
	“Алсын хараа-2050” дахь зорилт

	ЖДҮ эрхлэгчдэд 90%-ийн татварын хөнгөлөлт (1%-ийн үр ашигтай татвар)
	Хөрөнгө оруулалт, хувийн хэвшлийг татварын бодлогоор дэмжих[11]; Жижиг, дунд бизнесийн орчныг сайжруулах
	Орлого багатай бизнесийг дэмжин, татварын тэгш байдлыг хангах[44]

	Татварын шаталсан 3 хувь (10%/15%/25%) нэвтрүүлсэн
	Татварын хууль тогтоомжийг шинэчилж, боловсронгуй болгох[43]; Татварын ачааллыг шударга хуваарилах 
	Орлого өндөр ААН-үүдээс илүү хувь татвар авч, шударга орчныг бүрдүүлэх[45]


Эх сурвалж: Судлаачийн боловсруулалт
ААНОАТ-ын хуулийн шинэчлэл нь Монгол Улсын дунд болон урт хугацааны бодлогын зорилтуудтай нийцсэн, харилцан уялдаатай байна. “Алсын хараа-2050” бодлогын баримт бичигт тусгасан хэд хэдэн зарчмыг (татварын тэгш байдал, орон нутгийн санхүүгийн бие даасан байдал гэх мэт) хэрэгжүүлэх тодорхой алхмууд хийгдсэн гэж үзэж байгаа ба энэ нь шинэчлэлийн зөв зүг чигийг илэрхийлэхийн сацуу цаашид бодлогын залгамж холбоог хадгалах шаардлагатайг сануулж байгаа юм.
Цаашид холбогдох дүрэм, журмууд (татварын тайлангийн маягт, буцаан олголтын журам гэх мэт)-ыг шинэчлэгдсэн хуультайгаа уялдуулан гаргаж байж эрх зүйн орчны нийцэл бүрэн хангагдана. Ингэснээр уг хууль бүхэлдээ амжилттай хэрэгжих институциональ орчин бүрдэх юм.
“Харилцан уялдаа” гэсэн шалгуур үзүүлэлтийн хүрээнд хуулийн төслийг аргачлалд тусгасан хуулийн төслийн үр нөлөөг үнэлэх стандарт асуултуудад хариулах замаар уялдаа холбоог шалгахын тулд хуулийн төслийг бүхэлд нь авч үзэхээр тооцлоо. 
Хууль тогтоомжийн тухай хуулийн 29 дүгээр зүйлийн 29.1-д дурдагдсан нийтлэг шаардлагуудаас харилцан уялдаатай холбогдох 29.1.1, 29.1.5, 29.1.7, 29.1.10-т заасан нийтлэг шаардлагууд болон Хууль тогтоомжийн төслийн үр нөлөөг үнэлэх аргачлалын 4.10-т заасан шалгах хэрэгслийн дагуу үнэллээ: 
Хууль тогтоомжийн тухай хуулийн 29 дүгээр зүйлд заасан шаардлагыг хангасан эсэх: 
	д/д 
	Шалгах асуулт 
	Шаардлагыг хангасан эсэх 

	1 
	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх: 
	Үндсэн хуульд заасан зарчмыг хангахад чиглэсэн бөгөөд ямар нэгэн байдлаар зөрчилдөөгүй байна. 

	2
	29.1.5. зүйл, хэсэг, заалт нь хоорондоо зөрчилгүй байх.
	Төслийн зүйл, хэсэг, заалт хоорондоо зөрчилдөөгүй байна. 

	3
	29.1.7. бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх, 
	Энэхүү хуулийн төслийн зүйл, заалт бусад хуулиудтай давхардаагүй. 




Хууль тогтоомжийн төслийн үр нөлөөг үнэлэх аргачлалын 4.10-т заасан уялдаа холбоог шалгах хэрэгсэлд дурдагдсан шалгуурыг хангасан эсэх: 
	Д/д 
	Асуулт 
	Хариулт 
	Дүн шинжилгээ 

	1 
	Хуулийн төслийн зохицуулалт тухайн хуулийн зорилттой нийцэж байгаа эсэх: 
	Тийм 
	Хуулийн төслийн зохицуулалт нь үзэл баримтлалд тусгагдсан зорилтыг бүрэн хангаж байна. 

	2
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх. 
	Тийм
	Энэхүү шаардлагыг хангасан байна. 


	3
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх 
	Тийм
	-

	4
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх.
	Тийм
	Зарчмын зөрүүтэй ямар нэгэн асуудал дүн шинжилгээний хүрээнд илрээгүй болно. 


	5
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх 

	Үгүй 

	Хяналтаар ямар нэгэн зөрчилтэй зохицуулалт илрээгүй. 


	6
	Хуулийн төслийг хэрэгжүүлэх этгээдийг тодорхой тусгасан эсэх 

	Тийм 

	Хуулийн төслийг хэрэгжүүлэгч субъектүүдийн эрх үүргийг ялган тодорхойлсон байна.


	7
	Хуулийн төсөлд шаардлагатай зохицуулалтыг орхигдуулсан эсэх 

	Үгүй 

	Хуулийн төсөлд байх бүхий л зохицуулалтыг тусгасан гэж ойлгож байна. 


	8
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх. 

	Үгүй 

	Хяналтаар ямар нэгэн зөрчилтэй зохицуулалт илрээгүй.


	9
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх 

	Үгүй 

	-

	10
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх 

	Үгүй
	Тогтоогоогүй 


	11
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг 
хязгаарласан зохицуулалт тусгасан эсэх,  
	Үгүй 

	Хяналтаар ямар нэгэн зөрчилтэй зохицуулалт илрээгүй. 


	12
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх 

	Үгүй
	Тусгаагүй 


	13
	Хуулийн төслийн зүйл, заалт жендерийн эрх тэгш байдлыг хангасан эсэх 

	Тийм 

	-

	14
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх 

	Үгүй 

	Хуулийн төсөлд тусгайлан зохицуулалт тусгагдаагүй.


	15
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх 

	Үгүй 


	Хяналтаар энэ төрлийн зөрчил илрээгүй. 


	16
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх 

	-
	Хуулийн төсөлд хориглосон хэм хэмжээг зөрчсөн этгээдэд хүлээлгэх хариуцлагын талаар зохицуулалт тусгагдаагүй 




Энэхүү шалгуур үзүүлэлтийн дагуу дүн шинжилгээ хийж үзэхэд хуулийн төслийн зүйл заалт өөр хоорондоо болон Үндсэн хууль, бусад хүчин төгөлдөр үйлчилж байгаа хууль тогтоомжтой зөрчилдөөгүй, үүрэг хүлээсэн байгууллага, албан тушаалтнуудын чиг үүрэгт давхардал үүсгээгүй байна.
[bookmark: _Toc217381352][bookmark: X9c2aa60cbff11827409eb83c12377a25900b928]Зургаа. ААНОАТ-ЫН ТУХАЙ ХУУЛИЙН НЭМЭЛТ, ӨӨРЧЛӨЛТИЙН ҮР   НӨЛӨӨНИЙ ТАЛААР ӨГӨХ САНАЛ, ЗӨВЛӨМЖ 
ААНОАТ-ын тухай хуульд оруулахаар төлөвлөж буй нэмэлт, өөрчлөлтий төсөлд өгөх  санал, зөвлөмжийг  хуулийн шинэчлэлийн үзэл баримтлалд тулгуурлан заалт нэг бүрээр боловсруулсан болно. 
Хүснэгт 4. ААНОАТ-ын хуулийн өөрчлөлтөд өгөх санал, зөвлөмж (хуулийн заалтаар)
	№
	Зүйл/заалт
	Үзэл баримтлалд нийцсэн эсэх
	Санал, зөвлөмж

	I зүйл

	


1
	13.2.13 (Ажилтны сургалт, мэргэшүүлэх зардлыг цалингийн 10%-ийн хязгаартай хасах)


	Хүний нөөцийн хөгжилд дэмжлэг үзүүлэх үзэл баримтлалын зорилготой нийцэж байна. Ингэснээр ажил олгогчид ажилтнуудын ур чадварыг дээшлүүлэхэд зарцуулсан зардлынхаа тодорхой хэсгийг татварын хөнгөлөлтөөр нөхөх боломжтой болно.
	Энэхүү зардлыг хасахад шаардлагатай баримт, сургалтын гэрчилгээ зэргийг тодорхой зааж журамласнаар хэрэгжилт илүү тодорхой болно. Мөн 10%-ийн хязгаарыг цаашид бодит хэрэгцээ, үр дүнгийн үнэлгээнд тулгуурлан нэмэгдүүлэх боломжийг судлах нь зүйтэй. 

	



2.
	13.2.14 (Ажилтны хангамжийн зардлыг цалингийн 5%-ийн хязгаартай хасах)
	Үзэл баримтлалын хүний нөөцийг дэмжих, ажилтны нийгмийн хамгааллыг сайжруулах зорилготой нийцэж байна. Ажил олгогчид ажилтнуудынхаа хангамжид зориулагдсан зарим зардлыг татварын хөнгөлөлт хэлбэрээр нөхөх боломжтой болох юм.
	 Тухайн зардалд ямар зардлууд хамрахыг тодорхойлсон журам гаргаж, цаашид 5%-ийн хязгаарыг эдийн засгийн нөхцөл байдал, ажиллах хүчний зардлын өсөлттэй уялдуулан тохируулга хийх боломжийг нээлттэй байлгаж, бодит байдлын судалгаа хийх.

	3.
	13.6 (Гадаад улсад авсан үйлчилгээний зардлыг И-баримтгүйгээр хасах)
	Олон улсад үйл ажиллагаа явуулдаг ААН-ийн хувьд баримтын хүндрэлтэй асуудлыг шийдвэрлэж буй нь татварын орчныг уян хатан, бизнесийн үйл ажиллагаанд ээлтэй болгох үзэл баримтлалтай нийцэж байна.
	Энэ зохицуулалтыг хэрэгжүүлэхдээ гадаад төлбөрийн баримтын хяналтын процедурыг сайжруулахад анхаарах хэрэгтэй.

	4.
	15.1.20 (Тусгай санд төвлөрүүлсэн хөрөнгийг хасах)
	Зайлшгүй төлөх тусгай төлбөр, хураамжийг татвар ногдуулах орлогоос хассанаар татварын  ачааллыг бууруулж, бизнесийн таатай орчныг бүрдүүлэх үзэл баримтлалын зорилгод нийцнэ.  
	Тусгай санд төвлөрүүлсэн хөрөнгийг хасахдаа тухайн төлсөн хөрөнгө нь холбогдох хууль, журамд нийцсэн, зориулалтын санд орсон болохыг баталгаажуулах хяналтын механизм хэрэгтэй. Мөн энэ өөрчлөлтийг олон нийтэд тайлбарлан таниулах шаардлагатай.

	5.
	21.1.17 (Гамшгийн нөхөн төлбөрийг орлогоос чөлөөлөх)
	Энэхүү заалт нь гамшгийн үед ААН-ийн эдийн засгийн ачааллыг хөнгөвчлөх, үйл ажиллагаагаа сэргээхэд дэмжлэг үзүүлэх үзэл санаатай нийцэж байна. Энэхүү чөлөлөлтийг эдэлснээр ААНБ үйл ажиллагаагаа илүү шуурхай сэргээх боломж бүрдэнэ.
	Зөвхөн  хуульд заасан нөхцөл, шалгуур хангасан нөхөн төлбөрт үйлчлэхийг анхаарч, тохируулга хийх хэрэгтэй (жишээлбэл, даатгалын нөхөн төлбөр нь бодит хохирлын хэмжээнд нийцэж байгаа эсэх г.м.). 

	6.
	30.15 (Нэмж хувьцаа гарган хөрөнгө оруулалт татсаныг эрх шилжүүлсэнд тооцохгүй)
	Хөрөнгө оруулагчийн шинэ хөрөнгө оруулалт хийх үйл явцыг илүү эергээр шийдвэрлэж буй тул үзэл баримтлалын олон улсын жишигт нийцсэн, ойлгомжтой зохицуулалт хийх зорилготой нийцэж байна. Өөрөөр хэлбэл, компанийн капитал нэмэх энгийн үйлдлийг хөрөнгийн эрх шилжилт мэтээр ойлгож татвар ногдуулахгүй байх зөв чиглэл юм.
	Хувьцаа  гаргалтыг далимдуулан тусгай зөвшөөрлийн үнэлгээг хувьцаанд шингээж шилжүүлэх замаар татвараас зайлсхийх эрсдэл гарч болох тул татварын алба энэ төрлийн кейсүүдэд дүн шинжилгээг сайтар хийж байх шаардлагатай. Мөн компанийн санхүүгийн тайланд шинэ хөрөнгийн орлого, хувь нийлүүлсэн хөрөнгийн өөрчлөлтийг тодорхой тусгаж, тайлагнаж байгаа эсэхэд анхаарч, ТЕХ-д заасан мэдээлэл солилцооны хүрээнд хяналтыг сайжруулах . 

	7.
	30.16.1 (Эрх шилжүүлэх гэрээ, холбогдох хэлцлүүдийг мэдүүлэх)
	Эрх шилжүүлсэн гэрээ, түүнтэй холбоотой бүх нэмэлт хэлцлүүдийг татварын албанд мэдүүлэх үүрэг (30.16.1-д) хүлээхээр болсон нь татварын харилцааг ил тод мэдээлэлтэй болгох, олон улсын туршлагад нийцүүлэн зохицуулах үзэл баримтлалын шаардлагад нийцэж байна. 
	Татварын алба цахим системд тусгай мэдүүлгийн маягт боловсруулан нэвтрүүлж, мэдээлэл ирүүлэх процесийг хялбар болгох нь зүйтэй. Мөн ирүүлсэн гэрээ, хэлцлийн мэдээллийн нууцлал, аюулгүй байдлыг хангах, шаардлагатай тохиолдолд холбогдох яам, агентлагтай мэдээлэл солилцох горимыг тодорхой болгож өгөх.

	8.
	30.16.2 (ТЭЗҮ, нөөцийн тайлан гэх мэт баримт бичгийг мэдүүлэх)
	Энэхүү заалт нь тусгай зөвшөөрлийн үнэлгээ, орлогыг зөв тодорхойлоход хэрэгтэй мэдээллийг бүрдүүлэх зохицуулалт тул үзэл баримтлалын шударга, тодорхой татварын орчны зорилготой нийцэж байна[6]. Уул уурхайн салбарын өндөр дүнтэй хэлцлүүдэд татварын алба мэдээлэл дутмаг байснаар үнэлгээг буруу тогтоох эрсдэл буурах юм.
	Татварын алба эдгээр мэдээллийг үнэн зөв хүлээн авах, ашиглахын тулд УУХҮЯ болон Мэргэжлийн зөвлөлтэй мэдээлэл солилцох, баталгаажуулах хамтын ажиллагааг хөгжүүлэх хэрэгтэй. Тухайлбал, эрдэс баялгийн зөвлөлийн баталсан нөөцийн тайланг татварын албанд шууд хүргэх протокол бий болгох, эсвэл татвар төлөгчид энэ төрлийн баримт бичгийг илгээхэд хялбар болгосон цахим талбарыг бий болгох нь үр дүнтэй. Мөн шаардлагатай тохиолдолд эдгээр баримт бичигт хөндлөнгийн шинжээчийн дүгнэлт гаргуулах замаар үнэн зөвийг нь шалгах боломжтой байх. Эдгээр асуудлыг нэгтгэсэн нэг өгүүлбэр хуулийн энэ заалтад нэмж болох юм. 

	9.
	30.16.3 (Эрхийн үнэлгээний үндэслэл, нотлох баримтыг мэдүүлэх)
	Уг заалт нь тусгай зөвшөөрлийн эрх борлуулсны орлогыг бодит зах зээлийн үнэлгээнд үндэслэн зөв тодорхойлох, улмаар татвар ногдуулах орлогыг бодитой тооцох зорилготой тул үзэл баримтлалын ил тод, шударга байх татварын зарчимд нийцэж байна. 
	 Энэ зохицуулалтыг үр дүнтэй хэрэгжүүлэхийн тулд үнэлгээ хийж буй мэргэжлийн байгууллагуудын эрх, үүргийг тодорхойлох, магадлан итгэмжлэгдсэн үнэлгээчдийн жагсаалттай болох нь зүйтэй. Мөн ирүүлсэн үнэлгээний баримтуудыг хянаж, шаардлагатай тохиолдолд зах зээлийн жишиг үнэлгээтэй харьцуулан дүгнэлт хийх дотоод аргачлалыг татварын алба боловсруулах хэрэгтэй.

	10.
	30.17 (Эрхийн шилжилттэй холбоотой орлогыг 30 хоногт багтаан баталгаажуулах)
	Өмнө тодорхойгүй байсан үйл ажиллагаанд тодорхой хугацаа, тогтоож өгөх нь татварын албаны үйл ажиллагааг хүнд сурталгүй, хурдан шуурхай болгох үзэл баримтлалтай нийцэж байна. Түүнчлэн  татварын маргааныг багасгах ач холбогдолтой.
	30 хоногийн хугацааг баримтлах хяналтын системийг дотооддоо нэвтрүүлж, нарийн тооцоо, үнэлгээ хийх шаардлага үүсвэл уг хугацаанд багтаахын тулд хугацааг түр сунгах эрх зүйн боломжийг авч үзэх.

	II зүйл

	





1.
	22.9.4-д нэмэх (Нийтийн зориулалттай ариун цэврийн байгууламж, камер)
	Энэхүү заалт нь өмнө тус хуулийн 15.7, 15.8-д тусад нь байсан ижил төрлийн хөнгөлөлтийг нэгтгэн зохицуулсан. Ингэснээр нийтийн ашиг сонирхолд нийцсэн дэд бүтэц, үйлчилгээ (нийтийн бие засах газар, олон нийтийн аюулгүй байдлын камер) бий болгоход  ААН-ийн оруулсан хөрөнгө оруулалтад татварын дэмжлэг үзүүлэх зорилго илүү ойлгомжтой, төвлөрсөн зохицуулалтаар хэрэгжинэ гэж үзэж болох юм. Энэ нь төр, хувийн хэвшлийн хамтын ажиллагааг хөгжүүлэх бодлоготой ч нийцнэ.
	Энд заасан зардлыг татвараас хөнгөлөхдөө эдгээрийг холбогдох стандартыг хангасан байх шаардлагатай гэдгийг анхаарч, орон нутгийн захиргаанаас ашиглалтад хүлээн авсан акт, стандартын хангалтыг үндэслэл болгож татварын хөнгөлөлт үзүүлэх нь зүйтэй. Мөн энэхүү урамшууллыг олон нийтэд сурталчилж, хувийн хэвшлийнхний нийгмийн хариуцлагын хүрээнд эдгээр обьектод хөрөнгө оруулах сонирхлыг нэмэгдүүлэх арга хэмжээг авч хэрэгжүүлэх хэрэгтэй.

	III зүйл

	1.
	20.1 (Орлогын шатлалтай татварын хувь)
	Өмнөх хувилбарт 6 тэрбумаас дээш орлогод шууд 25% татвар төлдөг байсан бол хуулийн өөчрлөлтөөр 6–10 тэрбумын хоорондох хэсэгт дунд шатлалын 15% ногдуулж, татварын дарамт огцом бус, аажмаар өсөх нөхцөлийг бүрдүүлж байгаа нь  бизнесээ өргөжүүлэх урамшуулал болох үзэл баримтлалын зорилготой нийцэж байна.
	Энэхүү өөрчлөлтийн нөлөөг эхний жилүүдэд сайтар шинжилж, дунд хэмжээний компаниудын хөрөнгө оруулалт, өргөжилтөд хэрхэн нөлөөлж буйг үнэлэх нь зүйтэй. Хэрэв татварын орлогын төвлөрөлд сөрөг нөлөөгүй, бизнесийн өсөлтийг дэмжиж байвал цаашид энэ шатлалыг хэвээр хадгалах, харин тодорхой сөрөг үр дагавар ажиглагдвал шатлалын хэмжээг нарийвчлан өөрчлөх санал боловсруулах боломжтой

	2.
	22.1 (Жилийн 1.5–2.5 тэрбум ₮-ийн орлогод татварын хөнгөлөлт)
	Жижиг, дунд бизнесийн татварын ачааллыг бууруулах үзэл баримтлалын зорилттой нийцэж байгаа ба  илүү олон аж ахуйн нэгж энэ хөнгөлөлтөд хамрагдах боломжтой болно.
	 Уг хөнгөлөлтийн улмаас улсын төсөвт үзүүлэх нөлөөг жил бүр тооцож, зорилтот бүлэгтээ хүрч байгаа эсэхийг үнэлэх, шаардлагатай тохиолдолд  хуульд нэмэлт өөрчлөлт оруулах.

	3.
	29.3.1 (Хялбаршуулсан горимд хамруулах босго - 400 сая ₮, бүлгийн нийлбэр орлого)
	Албан татвар төлөгч болон түүнтэй холбоотой харилцан хамаарал бүхий этгээдүүдийн борлуулалтын нийлбэр орлогын шалгуур давхар оруулж өгснөөр хөрөнгө оруулагч, салбар компаниудаар орлогыг хуваах замаар хөнгөлөлтийг урвуулан ашиглахаас сэргийлэх арга хэмжээ болно.
	Групп, холбоотой компаниудын орлогын мэдээллийг нэгтгэн шалгах татварын албаны хяналтын чадавхыг нэмэгдүүлэх  шаардлагатай. Тухайлбал, татварын мэдээллийн нэгдсэн санд групп компаниудын бүртгэлийг тодорхой ялгаж, тэдгээрийн тайлант үеийн орлогыг автоматаар нэгтгэх г.м. 

	IVзүйл

	1.
	13.2.6, 13.6.7 (Хандив, зарцуулагдсан зардлын хязгаарыг 15%-иас 30% хүртэл үе шаттай нэмэх)
	Хувийн хэвшлийн нийгмийн хариуцлагын тогтолцоог татварын бодлогоор дэмжих, тэднийг нийтийн ашиг тусын үйлсэд хөрөнгө зарцуулах боломж олгоно. Мөн “Алсын хараа-2050” болон тогтвортой хөгжлийн зорилтуудад нийцсэн, байгаль орчин, боловсрол, эрүүл мэнд зэрэг салбарт хувийн хэвшлийн хандиваар дэмжлэг үзүүлэхийг эрчимжүүлэх алхам байж болох юм.
	Энэхүү хөнгөлөлтийг зүй зохистой ашиглах нөхцөлийг бүрдүүлэх нь чухал. Тухайлбал, татварын хөнгөлөлт эдлэх боломжтой хандивын чиглэл, зориулалтыг тодорхойлох, хандив хүлээн авч буй тал нь уг санхүүжилтийг зориулалтын дагуу зарцуулж буй эсэхэд хяналт тавих механизмыг бий болгох хэрэгтэй. Мөн холбоотой этгээдүүдийн хооронд хандивын гүйлгээг ашиглан татвар бууруулах явдлаас сэргийлэх үүднээс татварын алба хяналтаа сайжруулж, шаардлагатай бол хандивын зардлын аудит хийдэг болгох.

	2.
	14.4 (Хөрөнгө оруулалтыг эздийн өмчөөр томьёолох)
	Энэ нь ААН-ийн хөрөнгө оруулалтын бүтцийг бүртгэлд зөв тусгаснаар, хууль тогтоомжийг ойлгомжтой, нэг мөр болгох үзэл баримтлалтай нийцнэ. Түүнчлэн татварын болон санхүүгийн бүртгэлийн уялдааг сайжруулна.
	Санхүүгийн тайлагналын стандарт, татварын хууль хоорондын энэ уялдааг аудиторууд, нябо татварын мэргэжилтнүүд, татварын мэргэшсэн зөвлөхүүдэд таниулах сургалт зохион байгуулж, татвар төлөгчдөд мэргэшсэн үйлчилгээ үзүүлэх.

	3.
	15.1.5 (Хуучин хуулийн эшлэлийг шинэчлэн засварлах)
21.1.9 (Боловсролын тухай хууль 12.1  Боловсролын ерөнхий хууль 18.1)
	Холбогдох  суурь хуулийн өөрчлөлттэй нийцүүлэх техникийн өөрчлөлт Энэ нь хууль хэрэгжүүлэх явцад лавлагаа, эшлэлийн зөрүүнээс үүдэлтэй маргаан, төөрөгдөл гарахаас сэргийлнэ. 
	Цаашид эрх зүйн актуудын нэр, бүтэц өөрчлөгдөхөд татварын хууль дахь эшлэлүүдийг автоматаар шинэчлэх, хянан нийцүүлэх тогтолцоог бүрдүүлэх боломжийг судлах 

	4.
	17.11 (Элэгдэл тооцох эхлэх хугацааг өөрчлөх)
	Хөрөнгийг ашиглалтад оруулсан даруйд элэгдэл тооцох боломж олгож, ААН-ийн татварын зардлыг бодитой тодорхойлоход дэмжлэг болсон зохицуулалт тул үзэл баримтлалын бизнесийн орчныг энгийн, ойлгомжтой болгох зорилготой нийцэж байна.
	Өөрчлөлтийг  хэрэгжүүлэхдээ тухайн өдрийг баталгаажуулах баримт бичгийн шаардлагыг тодорхой журамлах нь зүйтэй. Мөн татварын тайлангийн програм хангамжид элэгдэл тооцох алгоритмыг шинэчилж, хуучин болон шинэ дүрмийн шилжилтийн үеийн тооцооллыг зөв хийхэд анхаарах.

	5.
	20.3, 30.10, 31.6  (хувь хэмжээгээр – хувиар, хувь хэмжээг - хувийг гэх)

	Өөрчлөлт  нь агуулгын хувьд ялгаа багатай ч хууль зүйн техникийн хувьд илүү цэгцтэй, ойлгомжтой болгосон тул татварын орчны ойлгомжтой байдлыг хангах зорилготой нийцэж байна. 
	Цаашид зөвхөн ААНОАТ-ын хууль төдийгүй татварын бусад хууль тогтоомж дахь “хувь хэмжээ”, “хувиар” гэх мэт нэр томьёоны хэрэглээг жигдлэхэд анхаарах.

	

6.
	25.2 (“25-ны” - “сүүлийн өдөр”)

25.2, 26.1, 26.2, 29.12, 30.12 (“20-ны” - “сүүлийн өдөр”)

25.2, 26.1, 26.2, 26.8, 29.13, 30.12, 31.8, 31.9 (“10-ны” - “сүүлийн өдөр”)
	Энэ өөрчлөлтийг үзэл баримтлалын бизнесийн орчныг хялбар, хүндрэл багатай болгох зорилтын хүрээнд хэрэгжиж буй, татварын тайлагналын уян хатан нөхцөлийг бүрдүүлэх алхам гэж үзэж болно.
	Татвар төлөгчдөд шинэ хугацааны талаар холбогдох мэдээг хугацаанаас өмнө хангалттай түгээж, шилжилтийн эхний улиралд сануулга, зөвлөгөө өгч ажиллах нь зүйтэй. 
Татварын урьдчилсан төлбөр, тайлангийн хугацааг сүүлчийн өдөр болгон өөрчилсөнтэй холбоотойгоор татварын алба өөрийн дотоод хяналтын хуваарийг шинэчлэх.

	7.
	27.11 (Дунджаар тооцох → албан ханшаар тооцох)
	Энэ өөрчлөлт нь Монгол Улсын татварын орчныг олон улсын стандарт, зөвлөмжид нийцүүлэх үзэл баримтлалын чиглэлд нийцэж байна. Ингэснээр гадаад валютын ханшийн хэлбэлзэл татварын тооцоонд илүү бодитоор тусаж, татварын суурь илүү үнэн зөв, нэг мөр болох нөхцөл бүрдэнэ.
	Татварын алба албан ханш гэдэгт аль байгууллагын, ямар өдрийн ханшийг ашиглах талаар тодорхой зөвлөмж гаргах нь зүйтэй (жишээ нь, Монголбанкнаас зарласан сарын сүүлчийн ханш гэх мэт). Мөн гадаад орлогыг төгрөгт хөрвүүлэх үеийн ханшийн зөрүүнээс үүдэлтэй олз, гарзыг тайлант хугацаанд хэрхэн бүртгэх талаар НББОУС-той уялдсан тайлбар өгч, шаардлагатай бол Татварын бүртгэлийн журамд тусгах.

	8.
	29.1 (“50.0” сая - “400.0” сая, “нийт дүнгээр” - “10 хувиар”)
	Энэ өөрчлөлт нь үзэл баримтлалын бичил, жижиг аж ахуйн нэгжүүдийг дэмжих бодлогод нийцэж байна. Үр дүнд нь 50–400 сая төгрөгийн орлоготой олон бизнес татварын хялбаршуулсан 1%-ийн горимд шилжих боломжтой болж, тайлагнал, төлбөрийн зардал нь буурна.
	НӨАТ-ын босго, ААНОАТ-ын босгын зөрүү, уялдаа холбоог анхаарч, 50–400 сая төгрөгийн орлоготой бизнесүүдэд нэг татварын горимд хамрагдаад нөгөөд нь хамрагдахгүй байх явдал үүсвэл зохицуулалтыг дахин сайжруулах шаардлага гарч болзошгүйг тооцох хэрэгтэй.

	9.
	29.6 (“НӨАТ суутган төлөгч болсон өдрөөс” - “400 сая хүрсэн өдрийн дараах сараас”)
	Энэ нь ААНОАТ-ын хялбаршуулсан горимыг өөрийн онцлогт нь тулгуурлан бие даан зохицуулах, татварын орчны уялдааг сайжруулах үзэл санаатай нийцэж байна. 
	НӨАТ-ын босго болоод ААНОАТ-ын босгын зөрүүнээс үүдэн татвар төлөгчдөд ойлгомжгүй байдал үүсч болзошгүйг анхаарч, энэ талаар албан ёсоор тайлбар гаргах нь зүйтэй.

 Цаашид НӨАТ-ын босгыг үе шаттай нэмэгдүүлэх төсөөлөл байвал энэ хоёр тоог ойртуулах бодлогыг судалж үзэх. 

	10.
	29.9 (“1” - “10” [ажилтны тоо])
	Энэхүү өөрчлөлт нь бичил бизнесийн ангиллыг өргөжүүлж, цөөн ажилтантай (10 хүртэл) бизнесүүдийг хялбаршуулсан татварын дэглэмд хамруулах үзэл баримтлалын зорилготой нийцэж байна. 
	ЖДҮ-ийг дэмжих бодлогын хүрээнд ААН-ийн ангиллыг илүү бодитой болгох энэ өөрчлөлтийг хэрэгжүүлэхдээ “10 хүртэл ажилтантай, 1 тэрбум төгрөг хүртэл орлоготой бол бичил бизнес” гэх зэрэг хууль, журамд ашиглагддаг ангиллуудтай уялдаж  буй эсэхийг нягтлах хэрэгтэй. Мөн ажилтны тооны мэдээллийг татварын алба НДШ-ийн мэдээллийн сантай холбон шалгаж, зарим ААН хөнгөлөлт эдлэхийн тулд ажилтныхаа тоог зориуд бууруулж мэдүүлэх зөрчлөөс сэргийлэх механизмыг бий болгох шаардлагатай. 

	V зүйл

	1.
	16.1.12, 17.11 гэх мэт (Зарим илүүц өгүүлбэр, үгийг хасах)
	Энэ нь хууль тогтоомжийн давхардлыг арилгаж, илүү ойлгомжтой болгох үзэл баримтлалтай нийцэж байна. 
	Энэхүү хасалт, засваруудыг татварын алба, татвар төлөгчдөд товч танилцуулж, өмнөх хуульд байсан боловч одоо хасагдсан заалтууд ямар шинэ зохицуулалтад шингэсэн болохыг тайлбарлах нь зүйтэй. 

	VI зүйл

	1.
	15.7, 15.8, 20.2.7, 22.5.9 (Хүчингүй болсонд тооцох)
	Энэ заалт нь үзэл баримтлалын хүрээнд хууль тогтоомжийг цэгцтэй, давхардалгүй, үр нөлөөтэй болгох зорилгод нийцэж байна. 
	Эдгээр өөрчлөлтийн талаар татвар төлөгчдөд энгийн, ойлгомжтой мэдээлэл бэлтгэн хүргэж, хууль хэрэгжиж эхлэх үед ямар нэг төөрөгдөл үүсгэхгүй байхад анхаарах.


Эх сурвалж: Судлаачийн нэгтгэл

ААНОАТ-ын тухай хуулийн нэмэлт, өөрчлөлтүүдийг Монгол Улсын 2024–2028 оны Засгийн газрын үйл ажиллагааны хөтөлбөр, “Алсын хараа-2050” хөгжлийн бодлого, хуулийн өөрчлөлтийн үзэл баримтлалтай нийцэж буй стратегийн чухал алхам гэж үзэж байна. 
Хуулийн заалт бүрээр өгөх санал зөвлөмжөөс гадна энэхүү шинэчлэлтэй холбоотой тайлан гаргалтын талаар бүхэлд нь нэгтгэн дүгнэлт өгөх зайлшгүй шаардлага байна гэж үзэв.
2025 оны ААНОАТ-ын хуулийн нэмэлт, өөрчлөлт хэрэгжиж эхэлбэл ААН-үүдийн татварын тайлан гаргах шаардлагууд (давтамж, төрөл) өмнөх хэвээр үргэлжилнэ. Гэвч тайлангийн агуулгад бий болох шинэ заалтууд нь тайлан бэлтгэх процессыг илүү нарийн, мэдээлэл ихтэй болгож, нягтлан бодогчдод хэд хэдэн нэмэлт шат дамжлага, ажил нэмэх төлөвтэй байна.
Хууль хэрэгжиж эхэлбэл бүх ААН нягтлан бодох бүртгэлийн бодлогоо шинэ зохицуулалттай нийцүүлэн өөрчилж, шаардлагатай баримт материалыг цуглуулж хадгалах зэргийг дотоод журамдаа сайтар тусгах хэрэгтэй болно. Нөгөө талаас, татварын алба холбогдох заалтуудыг тайлангийн маягтад нэмж тусган, энэ талаар татвар төлөгчдөд мэдээлэл, зөвлөмж өгч ажиллах  нь зүйтэй.
Эцэст нь тэмдэглэхэд, татварын тайлангийн ачаалал зарим талаар нэмэгдэх нь зайлшгүй ч, энэ нь татварын орчин бизнес эрхлэгчдэд илүү ээлтэй, уян хатан болох өөрчлөлтийн нэг хэсэг юм гэж ойлгон хүлээж авах нь чухал. Хувийн хэвшил өмнө нь төлдөг байсан татварынхаа тодорхой хэсгийг нийгмийн сайн сайхны төлөө зарцуулж, нийгмийн хариуцлагад тулгуурлан үнэ цэнээ нэмэгдүүлэх сонголттой болж байна. Үүний хариуд шаардагдах тайлан, мэдээлэл нь илүү нарийвчлалтай байх ч, уг өөрчлөлтийн үр өгөөжийг бодитой хүртэхийн тулд ААН-үүд зохицон ажиллаж, тайлантай холбооотой нэмэлт ачааллыг менежментийн шийдвэр болгон хүлээж авах нь зүйтэй бөгөөд татварын алба, татварын мэргэшсэн зөвлөхүүдийн зүгээс үүнд мэргэжлийн дэмжлэг үзүүлэхэд анхаарах хэрэгтэй.
Цаашид татварын бодлого тууштай байж, шинэчлэлийн үзэл баримтлалаа тогтвортой хэрэгжүүлснээр төсөв-эдийн засгийн эерэг үр нөлөө бүрэн харагдах ба ингэснээр хувийн хэвшил, төр, иргэдийн хамтын ажиллагааны өгөөж нэмэгдэх боломж бүрдэнэ. Шинэчлэлийн үе шат бүрийг бодит мэдээлэл, үр дүнд тулгуурлан үнэлж сайжруулсаар, урт хугацаанд тогтвортой, шударга, өрсөлдөх чадвартай татварын тогтолцоог бүрдүүлнэ гэсэн хүлээлттэй байна.






[bookmark: _Toc217381353]АШИГЛАСАН ЭХ СУРВАЛЖ
1. [1][30][3] Snow Hill. “INITIATIVES TO REVISE TAX LAWS ARE UNDERWAY.” (2025). Монгол Улсын парламент “Алсын хараа-2050” урт хугацааны хөгжлийн бодлогыг хэрэгжүүлэх зорилгоор Татварын багц хуульд (ерөнхий, ААНОАТ, ХХОАТ, НӨАТ зэрэг) нэмэлт, өөрчлөлтийн төслүүдийг олон нийтээр хэлэлцүүлж эхэлсэн тухай.
1. [2] Эгүүр.mn. “Орлогын 1 хувь хүртэлх хэмжээгээр татварын хөнгөлөлт үйлчилж эхэллээ.” (2024). Монгол Улсын Засгийн газрын 2024–2028 оны үйл ажиллагааны хөтөлбөрт туссан хувийн хэвшлийг татварын бодлогоор дэмжих арга хэмжээний хүрээнд ААНОАТ-ын хуульд оруулсан нэмэлт, өөрчлөлтийн талаар (нийгмийн чиглэлийн хөрөнгө оруулалтад татварын хөнгөлөлт үзүүлэх зохицуулалт).
1. [6][8] ААНОАТ-ын тухай хуульд оруулах нэмэлт, өөрчлөлтийн төсөл (2025 оны). 13.2.13, 13.2.14 дэх заалтуудаар ажилтны сургалт, хөгжлийн зардал болон ажилтны хангамжийн зарим зардлыг татварын өмнө хасах болзол, хэмжээг тодорхой тусгасан хэсэг.
1. [10] ААНОАТ-ын тухай хуульд оруулах нэмэлт, өөрчлөлтийн төсөл. 21.1.17, 21.1.18 дахь заалтуудаар гамшгийн даатгалын нөхөн төлбөр болон 100% охин компаниас авсан ногдол ашгийн орлогыг татварын чөлөөлөлтөд хамруулах зохицуулалт.
1. [19] ААНОАТ-ын тухай хуульд оруулах нэмэлт, өөрчлөлтийн төсөл. 30.16, 30.17 дахь хэсгүүд – тусгай зөвшөөрөл, хувьцаа шилжүүлсэн этгээдүүдийн татварын тайлагналын нэмэлт шаардлага (гэрээ, ТЭЗҮ, геологийн мэдээлэл, үнэлгээний баримт бүрдүүлж 30 хоногт багтаан татварын албанд хянуулах) тухай.
1. [16] Lemon Press. “Татварын багц хуулийн өөрчлөлтөөс онцлов.” (2025 оны 6-р сар). Татварын багц хуулийн төслүүдийг боловсруулах явцад зохион байгуулсан хэлэлцүүлэг, саналын тоо, хамрагдсан татвар төлөгчдийн тоон мэдээлэл.
1. [17] Lemon Press. Мөн дээрх нийтлэл. Татварын тайлан тушаах хугацааг сунгасан өөрчлөлтийн талаар (улирлын тайланг дараа улирлын сүүлчийн өдөр, жилийн тайланг дараа оны 2 сарын сүүлчийн өдөр болгосон).
1. [12] Lemon Press. Мөн дээрх нийтлэл. ААНОАТ-ын шатлал, хувь хэмжээний өөрчлөлтүүдийн товч дүгнэлт – 6–10 тэрбумын ашигтай бол 15%, 10 тэрбумас дээш 25% татвар төлөх; ЖДҮ-үүдийн 1%-ийн татвар төлөх орлогын босгыг 2.5 тэрбум болгож 3 жилээр үргэлжлүүлэх тухай.
1. [20] iKon.mn. “Улсын төсвийн 25 хувийг бүрдүүлдэг ААНОАТ-ыг хэрхэн шинэчлэх вэ?” нийтлэл дэх Х.Ганхуяг гишүүний мэдээлэл (2025 оны 4-р сар). 1%-ийн татварын хөнгөлөлтийг урвуулан ашиглах (олон компани байгуулах) байдлын талаарх статистик, уг зөрчлийг залруулах зорилгоор босгыг 2.5 тэрбум болгож, гурван жилийн хугацаатай хөнгөлөлт болгохоор тусгасан тухай.
1. [31] iKon.mn. Мөн дээрх. ААНОАТ нь улсын төсвийн дөрөвний нэгийг бүрдүүлдэг талаар болон Монгол Улсын татварын орлогын бүтэц (2024 оны байдлаар) тухай мэдээлэл.
1. [32][33] iKon.mn. Мөн дээрх. ААНОАТ төлөгчдийн ангилал: бичил, жижиг сегмент нь нийт компаний 98.6%-ийг бүрдүүлж, татварын орлогын 7.5%-ийг төлж буй; харин том сегмент (6 тэрбумас дээш ашигтай) маш цөөн хэдий ч татварын орлогын 87.4%-ийг бүрдүүлж буй статистик.
1. [27] “Алсын хараа-2050” Монгол Улсын урт хугацааны хөгжлийн бодлого. Орлогын тэгш байдлыг хангах зорилтын хүрээнд орлогын татварын бодлогын зарчим (орлого өндөртэйгээс илүү татвар авч, орлого багатай бүлгийг дэмжих) тусгасан хэсэг.
1. [36] ААНОАТ-ын тухай хуульд оруулах нэмэлт, өөрчлөлтийн төсөл. 29.1, 29.6 дахь хэсгийн өөрчлөлт – НӨАТ суутган төлөгчөөр бүртгэх босго 50 саяас 400 сая болсонтой уялдуулан ААНОАТ-д “400 сая төгрөг хүрсэн өдрийн дараах сараас” гэдэг агуулга оруулсан, мөн 29.9 дэх хэсэгт “1”-ийг “10” болгосон тухай (бичил бизнесийн татвар төлөх нөхцөлтэй холбоотой).
1. [30]Монгол Улсын Сангийн яам – ААНОАТ-ын хуулийн төслийн үзэл баримтлал, танилцуулга (2025). Татварын шинэчлэлийн зорилго, хүлээгдэж буй үр нөлөө, төсөвт нөлөөллийн тооцоо зэргийг багтаасан албан танилцуулга (эх сурвалжид иш татагдсан мэдээлэл).
1. European Commission. (2024). Implementation report on Pillar Two across EU Member States. Brussels.
1. HM Revenue & Customs. (2024). Corporation Tax: Main rate, small profits rate, and banking surcharge. Gov.uk.
1. HM Treasury. (2024). Autumn Statement 2024: Investment incentives and capital allowances.
1. Ministry of Finance Japan. (2024). Outline of the 2025 Tax Reform. Tokyo: Government of Japan.
1. Government of Japan. (2024). Defense Tax (Surtax) implementation plan 2026.
1. Ministry of Economy and Finance (MoEF). (2024). 2025 Tax Reform Proposal. Seoul.
1. Inland Revenue Authority of Singapore (IRAS). (2024). Corporate income tax rebate 2024.
1. Ministry of Finance Indonesia. (2024). Government Regulation on Global Minimum Tax (Pillar Two) effective 1 January 2025.
[1] [3] [30] [35]  https://www.snowhill.mn/newsletter/initiatives-to-revise-tax-laws-are-underway
[2] Орлогын 1 хувь хүртэлх хэмжээгээр татварын хөнгөлөлт үйлчилж эхэллээ - Eguur.MN https://eguur.mn/536927/
[4] [5] [37] АЖ АХУЙ НЭГЖИЙН ОРЛОГЫН АЛБАН ТАТВАРЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТАНИЛЦУУЛГА 
https://advocate.mn/news/73/single/2354
[6] [7] [8] [9] [10] [11] [18] [19] [21] [22] [23] [24] [26] [36] [38] [39] [40] 2.ААНОАТ_хуулийн_төсөл_.pdf
file://file_000000004ad461fa868e8b4ecbb2989d
[12] [13] [14] [16] [17] [25] [29] Татварын багц хуулийн өөрчлөлтөөс онцлов
https://www.lemonpress.mn/post/2f2ZLU6Qs4Y
[15] [20] [28] [31] [32] [33] [34] [41] Улсын төсвийн 25 хувийг бүрдүүлдэг Аж ахуйн нэгжийн орлогын албан татварыг хэрхэн шинэчлэх вэ? https://ikon.mn/opinion/3dzq
[27] АЛСЫН ХАРАА 2050   https://cdn.greensoft.mn/uploads/users/2649/files/PDF%20files/Policy-2050.pdf
2

image1.jpeg




